
ᓇᓗᓇᐃᖅᑕᐅᓂᖏᑦ 

ᐃᓄᐃᑦ1 ᓄᓇᖃᖅᑳᖅᓯᒪᔫᕗᑦ ᐊᒥᓲᓂᖃᒐᓚᒃᑐᑎᒃ 160,000-ᓂᒃ ᓄᓇᖃᐅᖅᑐᓪᓗ ᑎᓴᒪᓂᒃ ᓄᓇᖅᑲᑎᒌᕐᔪᐊᓂᒃ 
ᐅᑭᐅᖅᑕᖅᑐᓕᖕᓂ − ᑲᓇᑕ, ᑲᓛᑦᖡᑦ, ᐊᓛᔅᑲ, ᐊᒻᒪ ᓱᑯᑦᑲ (ᐅᓚᓴᒥ). ᑖᒃᑯᐊ ᐋᓐᓂᐊᒋᔭᐅᕙᒃᑐᑦ ᐃᓄᖕᓄᑦ 
ᓄᓇᖅᑲᑎᒌᓐᖏᑦᑐᓄᑦ ᐊᔾᔨᒌᐸᓘᒐᓗᐊᖅᐳᑦ ᐅᑭᐅᖅᑕᖅᑐᓕᒫᒥ, ᑭᓯᐊᓂ ᖃᓄᖅ ᑕᒪᒃᑯᐊ ᐋᓐᓂᐊᑖᖑᕙᒃᑐᑦ ᐱᓕᕆᐊᖑᕙᖕᒪᖔᑕ 
ᐊᔾᔨᒌᓐᖏᑦᑐᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐋᖅᑭᒃᓯᓯᒪᓂᖏᑦ ᒪᓕᒡᓗᒋᑦ ᑖᒃᑯᐊ ᑎᓴᒪᐃᑦ ᓄᓇᖅᑲᑎᒌᕐᔪᐊᑦ. ᐅᕙᓂ ᐅᓂᒃᑳᒥ 
ᕿᒥᕐᕈᓇᖕᓂᐊᖅᐳᒍᑦ ᐱᓗᐊᖅᑐᒥᒃ ᐊᑐᕐᓂᖃᕐᓂᖏᓐᓂᒃ ᐃᓄᖕᓄᑦ ᑖᒃᑯᓂᖓ ᓄᓇᖅᑲᑎᒌᕐᔪᐊᑦ ᐃᓗᓕᖏᓐᓂᒃ. 

ᖃᓄᐃᓕᖓᓂᖏᓐᓂᒃ ᕿᒥᕐᕈᐊᕐᓂᖅ 

ᐱᐅᓯᕚᓪᓕᖅᓯᒪᕐᔪᐊᕋᓗᐊᖅᑎᓪᓗᒍ ᐃᓄᐃᑦ ᖃᓄᐃᓐᖏᓐᓂᖏᑦ ᐊᒻᒪ ᐊᓐᓇᐅᒪᓂᖏᑦ ᐋᓐᓂᐊᒥᒃ 50 ᐊᕐᕌᒍᑦ 
ᐊᓂᒍᖅᓯᒪᓕᖅᑎᓪᓗᒋᑦ2, ᑭᓯᐊᓂᓕ ᓱᓕ ᒫᓐᓇ ᓄᓇᖅᑲᑎᖏᓐᓂᒃ ᐱᕚᓪᓕᖅᓯᒪᓐᖏᓛᖑᕗᑦ ᐃᓄᐃᑦ ᐊᒻᒪ ᓄᓇᖅᑲᑎᒌᕐᔪᐊᓂ 
ᐊᒥᐊᓕᒐᒥ, ᑲᓇᑕᒥ ᐊᒻᒪ ᐅᓚᓴᒥ ᐊᒻᒪ ᑲᓚᑦᖡᑦ ᓄᓈᑦ (ᑕᑯᓂᐊᕐᓗᒋᑦ ᐃᓕᐅᖅᑲᖅᓯᒪᔪᑦ 1 ᐊᒻᒪ 2). ᐱᒐᔪᒃᐳᖅ, ᐃᓅᓂᐊᕐᓂᕐᒥᒃ 
ᓂᕆᐅᒍᓐᓇᕐᓂᖏᑦ ᑖᒃᑯᓇᓂ ᓄᓇᖅᑲᑎᒌᕐᔪᐊᓂ ᖃᑦᓰᓐᓇᐅᓂᖅᓴᐅᕗᑦ ᐃᓄᖕᓄᑦ. ᓄᑕᕋᓛᖑᓪᓗᑎᒃ ᓱᓕ ᑐᖁᖃᑦᑕᖅᑐᑦᑕᐅᖅ 
ᐊᒥᓲᓂᖅᓵᓘᕗᑦ ᐱᖓᓱᐊᖅᑎᕐᓗᐊᕐᓗᑎᒃ ᓈᓴᖅᑕᐅᓯᒪᓂᒃᑯᑦ ᓄᓇᖅᑲᑎᖏᑕ ᐊᓯᖏᑕ ᓴᓂᐊᓂ. ᑖᒃᑯᐊ ᓈᓴᖅᑕᐅᓯᒪᔪᑦ 
ᓄᓇᖅᑲᑎᖏᓐᓂᒃ ᐊᔾᔨᒋᔭᐅᓐᖏᓐᓂᖏᑦ ᐊᑦᑐᐃᓂᖃᖅᐳᑦ ᐋᓐᓂᐊᑦᑕᐃᓕᒪᔪᓐᓇᕐᓂᕐᒥᒃ, ᓄᓇᖅᑲᑎᒌᑦ ᒪᑭᒪᑦᑎᐊᕐᓂᖏᓐᓂᒃ, 
ᑮᓇᐅᔭᓕᐅᕋᓱᒍᓐᓇᕐᓂᕐᒥᒃ ᐊᒻᒪ ᐊᕙᑕᒥᑦ ᐱᔪᓂᒃ ᐃᓄᐃᑦ ᖃᓄᐃᖃᑦᑕᕐᓂᖏᓐᓂᒃ ᐋᓐᓂᐊᑖᕌᖓᑕ. 

ᑖᒃᑯᓇᓂ ᓈᓴᖅᑕᐅᓯᒪᔪᓂᒃ ᐊᔾᔨᒌᓐᖏᓐᓂᖏᑦ ᐃᓄᐃᑦ ᐊᓯᖏᓐᓂᑦ ᓄᓇᖅᑲᑎᖏᓐᓂᒃ ᒪᓕᓪᓗᐊᖅᐳᖅ ᓄᓇᖃᖅᑳᖅᓯᒪᔪᑦ 
ᓯᓚᕐᔪᐊᒥ ᐱᕚᓪᓕᓗᐊᖅᓯᒪᓐᖏᓐᓂᖏᓐᓂᒃ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ. ᑕᐃᒪᐃᖃᑦᑕᕐᓂᖏᑦ ᖃᐅᔨᔭᐅᕙᓪᓕᐊᕗᑦ 
ᐊᔾᔨᒌᓐᖏᓐᓂᕆᖃᑦᑕᖅᑕᖏᑦ ᐊᔾᔨᒌᓐᖏᑦᑐᓂᒃ ᐱᓯᒪᕗᑦ − ᑎᒥᐅᑉ, ᐃᓱᒪᐅᑉ ᐃᖢᐊᕐᓂᖏᑦ ᐊᒻᒪ ᓄᓇᖅᑲᑎᒌᑦᑎᐊᕐᓂᖏᓐᓂᑦ 
ᐊᒻᒪ ᑕᐃᒪᐃᒍᑕᐅᓯᒪᕗᑦ ᐅᑯᓄᖓ ᐊᑯᓂ ᓄᓇᖅᑲᑎᒌᑦ ᐱᕙᓪᓕᐊᓂᕆᓯᒪᔭᖏᑦ, ᑮᓇᐅᔭᓕᐅᓂᒃᑯᑦ ᒪᑭᒪᓇᓱᒍᓐᓇᕐᓂᖏᑦ ᐊᒻᒪ 
ᐊᕙᑎᖏᑕ ᖃᓄᐃᓕᖓᓂᖏᓐᓄᑦ.3 ᒪᔾᔭᑦᑕᐅᖅ ᓱᓕᕗᖅ “ᐊᔾᔨᒌᓐᖏᓐᓂᖏᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᓄᓇᖃᖅᑳᖅᓯᒪᔪᑦ ᐊᒻᒪ 
ᓄᓇᖅᑲᑎᖏᑦ ᐊᓯᖏᑦ ᐋᓐᓂᐊᔪᓕᕆᓂᕐᒥᑐᐃᓐᓇᐃᓐᖏᓚᑦ, ᑭᓯᐊᓂ ᐊᑦᑐᐃᓂᖃᕆᕗᑦ ᑮᓇᐅᔭᓕᐅᕈᓐᓇᕐᓂᖅ, 
ᐃᓕᓐᓂᐊᖅᓯᒪᓂᖅ, ᐃᖅᑲᓇᐃᔮᖃᕐᓂᖅ, ᐊᕙᑎᐅᑉ ᐊᒻᒪ ᓄᓇᖅᑲᑎᒌᑦ ᖃᓄᐃᓐᖏᑦᑎᐊᕐᓂᖏᑦ ᑕᒪᒃᑯᐊᓗ ᐊᑦᑐᐃᓂᖃᓗᐊᖅᐸᒃᐳᑦ 
ᓄᓇᖅᑲᑎᒌᑦ ᖃᓄᐃᓐᖏᓐᓂᖏᓐᓂᒃ”.4 
 
ᓄᓇᖅᑲᑎᒌᕐᔪᐊᑦ ᐋᓐᓂᐊᑦᑕᐃᓕᒪᔪᓕᕆᔾᔪᑎᖏᑦ 

ᐱᕚᓪᓕᖅᑎᑦᑎᓇᓱᖕᓂᖅ ᐋᓐᓂᐊᔪᑦ ᐊᓐᓇᐃᒪᖃᑦᑕᕐᓂᖏᓐᓂᒃ ᐊᒻᒪ ᐃᓄᐃᑦ ᐱᔭᕆᐊᖃᖅᑕᖏᓐᓂᒃ ᐱᔪᓐᓇᕐᓂᖏᑦ ᐊᔾᔨᒌᓐᖏᓚᑦ 
ᑖᒃᑯᓇᓂ ᑎᓴᒪᓂᒃ ᓄᓇᖅᑲᑎᒌᕐᔪᐊᕐᓂᒃ ᑮᓇᐅᔭᖃᕐᓂᖏᑦ ᐊᒻᒪ ᒐᕙᒪᖏᑕ ᐊᐅᓚᓂᖏᑦ ᒪᓕᒡᓗᒋᑦ ᐊᒻᒪ ᐊᔾᔨᒌᓐᖏᓐᓂᖏᑦ 
ᐊᓐᓂᐊᑦᑕᐃᓕᒪᔪᓕᕆᔾᔪᑎᖏᑦ. 

ᑲᓇᑕᒥ, ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᔪᑦ ᐋᓐᓂᐊᑦᑕᐃᓕᒪᔪᓕᕆᔾᔪᑎᖏᑦ ᐊᐅᓚᑕᐅᕙᒃᐳᑦ ᒐᕙᒪᖏᓐᓄᑦ ᓄᓇᖏᑕ 
ᐊᕕᒃᑐᖅᓯᒪᓂᖏᓐᓂ ᑖᒃᑯᐊ ᐋᖅᑭᒃᓱᖅᓯᒪᓂᖏᑦ ᐊᔾᔨᒌᓐᖏᓪᓗᑎᒃ ᐃᓚᖏᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᐊᒻᒪ ᐃᓚᖏᑦ 
ᐃᓚᖃᖅᑐᑎᒃ ᒐᕙᒪᒃᑯᓐᓄᑦ ᐊᒻᒪ ᓇᒻᒥᓂᓕᖁᑎᓕᖕᓄᑦ ᐊᐅᓚᑕᐅᔪᓂᒃ. ᐊᓛᔅᑲᒥ, ᐋᓐᓂᐊᑦᑕᐃᓕᒪᔪᓕᕆᓂᖅ ᓇᒻᒥᓂᓕᖕᓄᑦ 
ᐊᐅᓚᑕᐅᓂᖅᓴᐅᕗᖅ ᐋᓐᓂᐊᓂᕐᒧᑦ ᓇᓪᓕᐅᒃᑯᒫᒃᑯᒃ. ᑭᓯᐊᓂᓕ, ᑖᒃᑯᓂᖓ ᓄᓇᖅᑲᑎᒌᕐᔪᐊᕐᓂ ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᔪᓂᒃ 
ᓄᓇᖃᖅᑳᖅᓯᒪᔪᓄᑦ ᐊᑐᖅᑕᐅᔪᓐᓇᖅᑐᓂᒃ. 

 

                                                           
1 ᐅᕙᓂ ᐅᓂᒃᑳᓕᐊᖑᓯᒪᔪᒥ ᐊᑐᖃᑦᑕᕐᓂᐊᖅᐳᒍᑦ “ᐃᓄᐃᑦ” ᑎᒃᑯᐊᖅᑐᕐᓗᑕ ᓄᓇᖅᑲᑎᒌᓐᖏᑦᑐᓕᒫᓄᑦ ᐃᓄᖕᓄᑦ ᑲᓇᑕᒥ, ᑲᓚᑦᖡᑦ ᓄᓈᓂ, 
ᐊᓛᔅᑲᒥ ᐊᒻᒪ ᓱᑯᑦᑲᓪᓗ ᐃᒻᒥᓂᒃ ᓇᓗᓇᐃᒃᑯᑕᖏᑦ ᐊᔾᔨᒌᓐᖏᒃᑲᓗᐊᖅᑎᓪᓗᒋᑦ ᐃᓄᐃᑦ, ᑲᓚᑦᖡᑦ, ᐃᓯᑭᒨ (ᐊᓛᔅᑲᒥ ᐊᒻᒪ ᓱᑯᑦᑲ), ᐃᓄᒃᐱᐊᑦ 
(ᐊᓛᔅᑲᒥ) ᐊᒻᒪ ᔪᑉᐱᒃ (ᐊᓛᔅᑲ ᐊᒻᒪ ᓱᑯᑦᑲ). 
2 ᕕᐅᒡᒑᑦ (Bjerregaard P), ᔭᖕ (Young TK), ᑎᐅᐃᓕ (Dewailly E), ᐃᕝᕕᓴᓐ (Ebbesson) SOE; Indigenous Health in the Arctic: an 
overview of the circumpolar Inuit population, 2004; p. 391 
3 ᓖᓴ ᔮᒃᓴᓐ ᐴᓪᕗ ᐊᓯᖏᓪᓗ ᐅᓂᒃᑳᓕᐅᖅᓯᒪᕗᑦ, Indigenous health: Australia, Canada, Aotearoa, New Zealand and the United 
States: laying claim to a future that embraces health for all, World Health Report, 2010 Background paper no 33; 
http://www.who.int/healthsystems/topics/financing/healthreport/whr_background/en  
4 ᓱᓕ ᑖᒃᑯᓇᓐᖓᑦ 

http://www.who.int/healthsystems/topics/financing/healthreport/whr_background/en

ᐃᓕᐅᖅᑲᖅᓯᒪᔪᑦ 1 − ᐃᓅᓂᐊᕐᓂᕐᒥᒃ ᓂᕆᐅᒍᓐᓇᕐᓂᖅ ᐃᓄᖕᓄᑦ ᐊᒻᒪ ᓄᓇᖅᑲᑎᖏᓐᓄᑦ ᐊᓯᖏᓐᓄᑦ5 

ᓇᓗᓇᐃᒃᑯᑕᖅ 
 

ᐊᒥᐊᓕᒐᐃᑦ     ᐊᓛᔅᑲᒥᐅᑦ 
2000-2004* 

    ᑲᓇᑕ          ᐃᓄᐃᑦ   
2001** 

  ᑎᐊᓐᒫᒃ       ᑲᓚᑦᖡᑦ  
2008*** 

  ᐅᓚᓴ          ᓱᑯᑦᑲ6 
         2008**** 
         ’00-‘04* 

ᐃᓅᓂᐊᕐᓂᕐᒥᒃ 
ᓂᕆᐅᒍᓐᓇᕐᓂᖅ 

ᐊᖑᑎ 74.6  
ᐊᕐᓇᑦ 80.0 

ᐊᖑᑎ 68.1              
ᐊᕐᓇᑦ 75.4 

ᐊᖑᑎ 77.2            
ᐊᕐᓇᑦ 82.2 

ᐊᖑᑎ 64.4                
ᐊᕐᓇᑦ 69.8 

ᐊᖑᑎ 76.3         
ᐊᕐᓇᑦ 80.7 

ᐊᖑᑎ 66.6          
ᐊᕐᓇᑦ 71.6 

ᐊᖑᑎ 61.8        
ᐊᕐᓇᑦ 74.1 

ᐊᖑᑎ 53.6                  
ᐊᕐᓇᑦ 63.7 

ᐱᓯᒪᔪᑦ 
*Circumpolar Health Indicators: Sources, Data and Maps; T Kue Young; Circumpolar Health Supplements 2008 
**Inuit Statistical Profile, Inuit Tapiriit Kanatami, 2008 
***Health Statistics in the Nordic Countries, Nordic Medico-Statistical Committee (Nomesco) 2010 
****WHO Country data 2011 

 

 

ᐃᓕᐅᖅᑲᖅᓯᒪᔪᑦ 1 − ᐊᑕᐅᑦᑎᒃᑯᑦ ᓈᓴᖅᑕᐅᓯᒪᔪᑦ ᐃᓄᐃᑦ ᐊᒻᒪ ᐊᓯᖏᑦ ᑲᓇᑕᒥᐅᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥᑦ 

ᓇᓗᓇᐃᒃᑯᑕᖅ 
(2000-2004) 

ᐊᒥᐊᓕᒐᐃᑦ    ᐊᓛᔅᑲᒥᐅᑦ   ᑲᓇᑕ           ᓄᓇᕗᑦ  ᑎᐊᓐᒫᒃ       ᑲᓚᑦᖡᑦ   ᐅᓚᓴ          ᓱᑯᑦᑲ 

ᐃᓅᓂᐊᕐᓂᕐᒥᒃ 
ᓂᕆᐅᒍᓐᓇᕐᓂᖅ 

ᐊᖑᑎ 74.6 
ᐊᕐᓇᑦ  80.0 

ᐊᖑᑎ 68.1           
ᐊᕐᓇᑦ 75.4 

ᐊᖑᑎ  77.2            
ᐊᕐᓇᑦ  82.2 

ᐊᖑᑎ  66.6                 
ᐊᕐᓇᑦ  70.0 

ᐊᖑᑎ 74.9          
ᐊᕐᓇᑦ  79.6 

ᐊᖑᑎ 63.7          
ᐊᕐᓇᑦ  70.0 

ᐊᖑᑎ  58.8        
ᐊᕐᓇᑦ   72.1 

ᐊᖑᑎ 53.6                  
ᐊᕐᓇᑦ 63.7 

ᐃᓅᕋᑖᑦ ᑐᖁᖃᑦᑕᕐᓂᖏᑦ/ 
1000 ᐃᕐᓂᐊᖑᔪᓂᑦ 

6.9 10.8 5.3 15.3 4.7 12.1 13.3 20.3 

ᐱᓯᒪᔪᑦ: Circumpolar Health Indicators: Sources, Data and Maps; T Kue Young; Circumpolar Health Supplements 2008 
 

ᑲᓚᑦᖡᑦ ᓄᓈᓂ, ᑖᒃᑯᐊ ᐃᓄᐃᑦ ᐊᒥᓲᓛᖑᓪᓗᑎᒃ ᓄᓇᖅᑲᑎᒌᓂᒃ, ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᕗᑦ. 
ᐅᓚᓴᒥᐅᑦ ᒫᓐᓇ ᐋᖅᑭᒃᓱᐃᕙᓪᓕᐊᓇᓱᒃᐳᑦ ᒐᕙᒪᒃᑯᓐᓂᑦ ᐊᑭᓕᖅᓱᖅᑕᐅᕙᓚᐅᖅᑐᓂᑦ ᓇᒻᒥᓂᕐᒧᑦ ᓇᓪᓕᐅᒃᑯᒫᒃᑯᑦ 
ᐱᕙᓪᓕᐊᓯᒪᕗᑦ. 

ᐊᒻᒪᑦᑕᐅᖅ ᐊᑐᕐᓂᖃᐊᕐᓂᖏᑦ ᑕᒪᒃᑯᐊ ᐋᓐᓂᐊᑦᑕᐃᓕᒪᔾᔪᑎᓕᕆᔾᔪᑏᑦ ᐃᓄᐃᑦ ᓄᓇᓕᖏᓐᓂ ᐊᒻᒪ ᐃᓕᓐᓂᐊᕐᓂᕆᔪᓐᓇᖅᑕᖏᑦ 
ᐊᑐᐃᓐᓴᐅᓂᖅᓴᐅᕗᑦ ᐃᓄᒋᐊᖕᓂᖅᓴᓂᒃ ᓄᓇᓕᕐᔪᐊᓂᒃ. ᐃᖅᑲᐅᒪᔭᕆᐊᖃᖅᐳᒍᑦ ᖃᑦᓰᓐᓴᐅᓂᖏᓐᓂᒃ ᐃᓄᖃᕐᓂᖏᑦ 
ᐅᑭᐅᖅᑕᖅᑐᒥ ᓄᓇᓕᖏᓐᓂ ᐱᖃᓯᐅᑎᓪᓗᒋᑦᑕᐅᖅ ᐃᓄᐃᑦ ᑖᒃᑯᑑᔾᔭᓐᖏᑦᑐᕐᓕ. ᓄᓇᓖᑦ ᐅᖓᓯᒌᖕᓂᖏᑦ, ᐊᑯᓂ 
ᑎᑭᒐᓱᐊᕆᐊᖃᕐᓂᖏᑦ ᐊᒻᒪ ᒥᑭᓐᓂᖏᑦ ᓄᓇᓖᑦ ᑕᒪᒃᑯᐊ ᐊᑦᑐᐃᓂᖃᖅᑐᐃᓐᓇᐅᖕᒪᑕ ᐱᐅᓂᖏᓐᓂᒃ ᐋᓐᓂᐊᑦᑕᐃᓕᒪᓕᕆᔾᔪᑏᑦ 
ᐅᑭᐅᖅᑕᖅᑐᒥᐅᓄᑦ ᐱᖃᓯᐅᑎᓪᓗᒋᑦ ᐃᓄᐃᑦ. ᓲᕐᓗ ᐆᒃᑑᑎᒋᓗᒍ, ᑲᓇᑕᐅᑉ ᐅᑭᐅᖅᑕᖅᑐᖓᓂ 101,000-ᖑᕗᑦ ᐱᖃᓯᐅᔾᔨᓪᓗᑎᒃ 
39,000-ᓂᒃ ᐃᓄᖕᓂᒃ. ᑖᒃᑯᐊ ᑲᑎᓕᒫᕐᓗᒋᑦ 0.5%-ᖑᕗᕗᑦ ᑲᓇᑕᐅᑉ ᐃᓄᖏᑕ ᐊᒥᓲᓂᖏᓐᓂᑦ7. ᐊᓛᔅᑲᐅᑉ ᐃᓄᖏᑦ 7%-ᖑᕗᑦ 
ᐊᓛᔅᑲᓕᒫᑦ ᓄᓇᖃᖅᑳᖅᓯᒪᔪᖏᓐᓂᑦ. ᐅᓚᓴᒥ, 40-ᖑᕗᑦ ᐊᔾᔨᒌᓐᖏᑦᑐᑦ ᓄᓇᖃᖅᑳᖅᓯᒪᔪᑦ ᐅᑭᐅᖅᑕᖅᑐᖓᓂ ᐊᒥᓲᓂᖃᖅᑐᑎᒃ 

                                                           
5 ᐅᕙᓂ ᐅᓂᒃᑳᒥ ᐅᖃᐅᑎᓯᒪᖕᒪᑦ ᐊᓯᒃᑲᓐᓂᐊᒍᑦ, ᐃᓄᖕᓄᑦ ᑐᕌᖓᔪᑦ ᓈᓴᖅᑕᐅᓯᒪᔪᑦ ᐋᓐᓂᐊᖃᕐᓂᕐᒧᑦ ᐱᑕᖃᓗᐊᓐᖏᒻᒪᑕ ᐱᔾᔪᑎᒋᓪᓗᒍ 
ᐱᔪᒪᕕᒋᔭᕗᑦ ᓈᓴᖅᑕᐅᑦᑎᐊᖅᓯᒪᓐᖏᒻᒪᑕ. ᑕᐃᒪᐃᓐᓂᖓᓄᑦ, ᐱᓇᓱᒋᐊᖓ ᓈᓴᖅᑕᐅᓯᒪᔪᓂᒃ ᐊᑕᐅᑦᑎᒃᑯᐸᓗᒃᑐᓂᒃ ᑖᒃᑯᓇᓐᖓᑦ 
ᓄᓇᖅᑲᑎᒌᕐᔪᐊᓂᑦ ᑎᓴᒪᓂᒃ ᐱᕕᒃᓴᐅᑦᑎᐊᓐᖏᓚᖅ ᐊᑐᕋᓗᐊᕐᓗᓂ ᓈᓴᖅᑕᐅᕋᑖᖅᑐᓂᒃ. ᑭᓯᐊᓂᓕ, ᑕᐃᒫᒃ ᓴᓂᓕᕇᓕᖅᑎᒋᐊᖏ 
ᑐᑭᓯᓇᖅᓯᕚᓪᓕᕈᓐᓇᖅᐳᑦ ᐊᔾᔨᒌᓐᖏᓐᓂᖏᓐᓂᒃ ᐃᓄᐃᑦ ᓈᓴᖅᑕᐅᓯᒪᓂᖏᑦ ᐊᒻᒪ ᑲᓇᑕᒥᐅᑦ ᐊᓯᖏᑦ. 
6 ᓈᓴᖅᑕᐅᓯᒪᔪᑦ ᐊᔾᔨᒌᓐᖏᓐᓂᖏᑦ ᐃᓄᐃᑦ ᓱᑯᑦᑲᒥ ᐊᒻᒪ ᐅᓚᓴᒥᐅᑦ ᐊᔾᔨᒌᓛᖑᕗᑦ ᖃᓄᐃᓕᖓᓂᖏᑦ, ᑕᒪᓐᓇᓕ ᑭᓯᐊᓂ ᖃᐅᔨᒪᓇᖅᐳᖅ 
ᐅᓚᓴᒥᐅᑦ ᑭᖑᓪᓕᖅᐹᒦᖃᑕᐅᖕᒪᑕ ᑕᒃᑯᓇᓂ ᓄᓇᖅᑲᖅᑎᒌᕐᔪᐊᓂᒃ ᑎᓴᒪᓂᒃ ᐋᓐᓂᐊᑦᑕᐃᓕᒪᔾᔪᑎᓕᕆᓂᕐᒥᒃ ᓄᓇᖅᑲᑎᒌᓄᑦ. ᑖᒃᑯᐊ 
ᓈᓴᖅᑕᐅᕙᒃᑐᑦ ᐱᕚᓪᓕᖅᓯᒪᒐᓗᐊᖅᑎᓪᓗᒋᑦ ᑕᐃᒪᓐᖓᓂᑦ ᓈᓴᖅᑕᐅᓯᒪᓂᖏᑦ ᓴᓂᓕᕇᓕᖅᑎᑕᐅᖃᑦᑕᓕᓚᐅᖅᓯᒪᓂᖏᓐᓂᒃ ᐃᓕᐅᖅᑲᖅᓯᒪᔪᑐᑦ 
2-ᒥ (ᐊᒻᒪ ᑕᑯᓂᐊᕐᕕᒃᓴᐅᒋᕗᖅ ᐃᓕᐅᖅᑲᖅᓯᒪᔪᑦ 1-ᒥ), ᑭᖑᓪᓕᖅᐹᒥᒃ ᓇᓚᐅᑦᑖᖅᑕᐅᔪᓐᓇᓚᐅᕐᓂᖓ ᐃᓅᓂᐊᕐᓂᕐᒥᒃ ᓂᕆᐅᒍᓐᓇᕐᓂᕐᒥᒃ 
ᐅᓚᓴᒥ 2008-ᒥ ᐊᕐᕌᒍᖏᑦ 61.8-ᖑᓚᐅᖅᐳᑦ ᐊᖑᑎᓄᑦ ᐊᒻᒪ 74.1-ᓗᑎᒃ ᐊᕐᓇᓄᑦ (ᐱᓯᒪᔪᑦ: WHO Statistics 2011). ᑖᒃᑯᐊ 
ᐅᖓᓯᒌᓛᖑᕗᑦ ᐊᖑᑏᑦ ᐊᒻᒪ ᐊᕐᓇᐃᑦ ᐃᓅᓂᐊᕐᓂᕐᒥᒃ ᓂᕆᐅᒍᓐᓇᕐᓂᖏᑦ ᓯᓚᕐᔪᐊᓕᒫᒥ. 
7 ᔭᖕ (Young TK) ᐅᓂᒃᑳᓕᐊᖏᑦ, Chatwood S, Health care in the north: what Canada can learn from its circumpolar 
neighbours, Canadian Medical Association Journal; ᓴᖅᑭᑕᐅᓯᒪᔪᑦ 222.cmaj.ca; ᓄᕕᐱᕆ 2010. 



4 
 

2800,000-ᓂᒃ ᐅᕝᕙᓗ 0.2%-ᖓ ᐅᓚᓴᐅᑉ ᐊᒥᓲᓂᖏᑕ; ᑖᒃᑯᓇᓐᖓᑦ, 1,750-ᖑᕗᑦ ᐃᓄᐃᑦ ᓲᕐᓗ 1% ᑐᖔᓃᑦᑐᑦ 
ᓄᓇᖃᖅᑳᖅᓯᒪᔪᓂᒃ8. ᑲᓚᑦᖡᑦ ᓄᓈᓂ ᐃᓄᐃᑦ ᐊᒥᓲᓂᖏᑦ 87%-ᖑᕗᑦ ᑕᐅᕙᓂᒥᐅᓕᒫᓂᑦ. 

ᐊᑭᑐᓂᖏᓪᓕ ᓈᓴᕐᓗᒋᑦ ᐊᒥᓲᓂᖏᓐᓄᑦ ᓄᓇᓖᑦ ᑎᑭᑎᑦᑎᖃᑦᑕᕐᓂᖅ ᒐᕙᒪᒃᑯᑦ ᐊᑐᐃᓐᓇᐅᑎᑕᖏᓐᓂᒃ ᖃᖓᑕᓲᒃᑯᑦ ᑭᓯᐊᓂ 
ᐅᐸᒐᒃᓴᐅᔪᓄᑦ ᐃᓄᑭᑦᑐᓄᑦ ᐱᕚᓪᓕᕈᑕᐅᓯᒪᓐᖏᓚᑦ ᑕᒪᒃᑯᐊ ᐱᐅᓂᖏᓐᓂᒃ ᐊᒻᒪ ᐊᑐᐃᓐᓴᐅᓂᖏᓐᓂᒃ ᓄᓇᓕᖕᓂ. ᓲᕐᓗ 
ᐆᒃᑑᑎᒋᓗᒍ, ᓄᓇᕗᒻᒥ ᑲᓇᑕᒥ ᐊᑭᑐᓛᖑᕗᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐊᑐᖃᑦᑕᖅᑕᖏᑦ 26% ᑐᖔᓃᕌᕐᔪᑐᐃᓐᓇᖅᑐᓂ 
ᓄᓇᕗᑦ ᑮᓇᐅᔭᓕᐅᕐᓂᖏᓐᓂ (GDP). 

ᑕᒪᓐᓇ ᐊᒃᓱᕈᕐᓇᕈᑎᒋᕙᒃᑕᖓ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐊᑐᐃᓐᓇᐅᑎᑦᑎᓂᕐᒥᒃ ᐃᓄᐃᑦ ᓄᓇᓕᖕᓐᓄᑦ ᐊᒻᒪ ᐃᖢᐊᖅᓴᐃᔨᓂᒃ 
ᐃᖅᑲᓇᐃᔭᖅᑐᒃᓴᓂᒃ ᐱᑕᖃᑦᑎᐊᓐᖏᓐᓂᖓ ᑖᒃᑯᓄᖓ ᓄᓇᓕᖕᓄᑦ ᐅᐸᒐᕐᓂᖏᓐᑦᑐᓄᑦ. ᑖᑉᓱᒧᓐᖓᑦᑕᐅᖅ ᐊᒃᓱᕈᕈᑕᐅᖕᒥᔪᖅ 
ᐃᖢᐊᖅᓴᐃᔩᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑐᑦ ᐱᓕᕆᐊᒃᓴᖏᓐᓂᒃ ᐱᔪᓐᓇᑦᑎᐊᕋᓗᐊᕐᒪᖔᑕ ᑐᑭᓯᐅᒪᑦᑎᐊᕐᓗᑎᒃ ᐃᓄᐃᑦ 
ᐱᖅᑯᓯᖏᓐᓂᒃ ᐃᖅᑲᓇᐃᔭᕐᕕᖏᑕ. 

ᑲᓚᑦᖡᑦ ᓄᓈᑦ: 

ᐃᓄᖏᑕ ᐊᒥᓲᓂᖏᑦ:  57,637 (ᔪᓚᐃ 2010 ᓇᓚᐅᑦᑖᖅᑕᐅᓯᒪᔪᑦ) ᑖᒃᑯᓇᓐᖓᑦ 85%-ᖑᓪᓗᑎᒃ ᐃᓄᒋᐊᒃᑐᓂ ᓄᓇᓕᖕᓂ9; 
87%-ᖑᓪᓗᑎᒃ ᐃᓄᐃᑦ ᓄᓇᖃᖅᑐᑐᖃᑦ. 

ᓄᓇᖓᑕ ᐊᖏᓂᖓ ᐊᒻᒪ ᐊᐅᓚᑕᐅᓂᖓ ᒐᕙᒪᓄᑦ: ᑲᓚᑦᖡᑦ ᓄᓈᑦ ᓯᓚᕐᔪᐊᒥ ᐊᖏᓛᖑᕗᖅ ᕿᑭᖅᑕᐅᓪᓗᓂ ᑖᒃᑯᐊ ᐃᓄᖏᑦ 
ᓯᓂᖓᓂ ᑲᖏᖅᑐᓂ ᐅᐊᓕᖏᑕᖓ ᐊᑯᓐᓂᖓᓂ ᐊᒻᒪ ᓂᒋᖅᐸᓯᐊᓂ. ᐊᒥᓲᕗᑦ ᐃᓄᒋᐊᒃᑐᓂ ᓄᓇᓖᑦ ᑭᓯᐊᓂ ᑲᓚᑦᖡᑦ ᓄᓈᑦ 
ᐃᓄᑭᓛᖑᖃᑕᐅᕗᖅ ᓯᓚᕐᔪᐊᕐᒥᐅᓂᑦ ᓄᓇᓕᖏᑦ ᐅᖓᓯᒌᒃᑑᑎᐅᓪᓗᑎᒃ ᑭᓯᐊᓂ ᐅᐸᒐᒃᓴᐅᓪᓗᑎᒃ ᖃᖓᑕᓲᒃᑯ ᐅᕝᕙᓗ 
ᐅᒥᐊᕐᔪᐊᒃᑯᑦ. ᑎᐊᓐᒫᒃᒧᑦ ᐊᐅᓚᑕᐅᓯᒪᔪᖅ ᑕᐃᒪᓐᖓᓂᑦ 1721-ᒥᓂᑦ, ᑲᓚᑦᖡᑦ ᓄᓇᒥᓂᒃ ᓇᒻᒥᓂᖅ ᐊᐅᓚᑦᑐᓐᓇᖅᓯᓚᐅᖅᐳᑦ 
ᑎᐊᓐᒫᒃ ᒪᓕᒐᓕᐅᕐᑯᖓᓂ ᔫᓂ 2009-ᒥ ᑲᓚᑦᖡᑦ ᐃᒻᒥᓂᒃ ᐊᐅᓚᑦᑎᓂᐊᓕᕐᓗᑎᒃ. ᑕᕝᕙᓂ ᒪᓕᒐᕐᒥ, ᑲᓚᑦᖡᑦ 
ᐊᑭᓕᐅᓯᐊᖃᑦᑕᕐᓂᐊᖅᐳᑦ ᐊᕐᕌᒍᑕᒫᖅ (3,439,900,000 DKK 2009-ᒥ ᐅᕝᕙᓗ ᐊᔾᔨᖏᓐᓂᒃ US$630,000,000) ᑖᒃᑯᐊ 60%-
ᒋᓪᓗᓂᒋᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓂᒃ ᐊᕐᕌᒍᑕᒫᖅ ᐃᓯᖅᐸᓪᓕᐊᔪᑦ. ᑖᒃᑯᐊ ᑮᓇᐅᔭᑦ ᐊᒥᓲᓂᖏᑦ ᐋᖅᑭᒋᐊᖅᑕᐅᕙᒃᑐᑦ 
ᐊᕐᕌᒍᑕᒫᖅ ᓱᓇᑐᐃᓐᓇᐃᑦ ᐊᑭᑐᓂᖏᑦ ᐊᒻᒪ ᐃᖅᑲᓇᐃᔮᒧᑦ ᑮᓇᐅᔾᔭᒃᓵᑦ ᐊᖏᓪᓕᒋᐊᖃᑦᑕᖅᑎᓪᓗᒋᑦ. ᑭᓯᐊᓂ, ᑖᒃᑯᐊ 
ᐃᓚᓐᖓᕆᐊᖅᑕᐅᖃᑦᑕᕆᕗᑦ ᑲᓚᑦᖡᑦ ᒐᕙᒪᖏᑦ ᓂᖏᕈᑎᖃᕌᖓᑕ ᐅᔭᕋᖕᓂᐊᕐᓂᕐᒧᑦ ᑲᓚᑦᖡᑦ ᓄᓈᓂ. ᐅᖃᐅᓰᑦ 
ᐃᓕᓴᕆᔭᐅᓂᖃᖅᑐᑦ ᑕᐃᓂᔅ ᐊᒻᒪ ᑲᓚᑦᖡᑦ ᐅᖃᐅᓯᖓᑦ ᑖᒃᑯᐊ ᐅᖃᐅᓯᖏᑦ ᖃᓂᓪᓗᑎᒃ ᐃᓄᒃᑎᑐᑦ ᐅᖃᐅᓯᓕᖕᓄᑦ ᐊᓛᔅᑲᒥ, 
ᑲᓇᑕᒥ ᐊᒻᒪ ᓱᑯᑦᑲᒥ, ᐅᓚᓴᒥ. ᑕᕝᕙ ᖃᐅᔨᒪᔭᕆᐊᓕᒃ, ᑖᒃᑯᐊ ᐋᓐᐊᑦᑕᐃᓕᒪᔾᔪᑎᓕᕆᓂᖏᓐᓂ, ᑕᐃᓂᔅᑎᑐᑦ ᐅᖃᐅᓯᖅ 
ᐊᑐᖅᑕᐅᓂᖅᓴᐅᕗᖅ ᑖᒃᑯᐊ ᐃᖢᐊᖅᓴᐃᔨᖏᑦ ᑎᐊᓐᒫᒃᒥᑦ ᐱᕙᖕᒪᑕ. 

ᖃᓄᐃᓕᖓᓂᖏᑦ ᐋᓐᓂᐊᑦᑕᐃᓕᒪᔾᔪᑎᓕᕆᓂᖏᑦ: ᒐᕙᒪᒃᑯᖏᓐᓄᑦ ᐊᑭᓕᖅᓱᖅᑕᐅᔪᓕᒫᑦ ᐃᓄᖏᑦ ᑭᒃᑯᑐᐃᓐᓇᐃᑦ. 

ᐱᓕᕆᓂᕐᒧᑦ ᐊᕝᕕᐊᖅᑐᑦ10:  ᑖᒃᑯᐊ ᑲᓚᑦᖡᑦ ᐋᓐᓂᐊᓂᕐᒧᑦ ᐊᓯᐅᔨᕙᓪᓕᐊᓂᖏᑦ ᐃᓅᕋᑖᖅᑐᑦ ᑐᖁᖃᑦᑕᕐᓂᖏᑦ; 
ᐃᒻᒥᓃᖃᑦᑕᖅᑐᑦ ᐊᒥᓲᓂᖏᑦ, ᓱᕈᓯᕐᓂᒃ ᐊᑐᕐᓂᕐᓗᖃᑦᑕᕐᓂᖅ, ᓇᔾᔨᐊᒥᒃ ᓄᖅᑲᖅᑎᑦᑎᖃᑦᑕᕐᓂᖅ ᐊᒻᒪ ᐱᓂᕐᓗᖃᑦᑕᕐᓂᖅ; 
ᐊᒥᓲᓂᖏᑦ ᐊᐃᑦᑐᕐᓗᐃᓇᖅᑐᓂᒃ ᐋᓐᓂᐊᓖᑦ, ᐱᓗᐊᖅᑐᒥᒃ ᐳᕙᓪᓗᖕᓂᖅ (TB), ᑎᖑᖕᒧᑦ ᐋᓐᓂᐊᓂᖅ (Hepatitis B), 
ᓄᓕᐊᕐᓂᕐᒧᑦ ᐊᐃᑦᑐᕐᓗᐃᖃᑦᑕᕐᓂᖅ, ᐊᕿᐊᕈᕐᓗᖕᓂᖅ ᐊᒻᒪ ᐊᕿᐊᕈᒃᑯᑦ ᑳᓐᓱᖃᕐᓂᖅ (Helibacter pylori) ᐊᒻᒪ ᑎᒥᐅᑉ 
ᐊᐅᓚᔾᔪᑎᖏᑕ (nervous system) ᖁᓕᖏᑕ ᐋᓐᓂᐊᑖᕈᑎᖏᑦ (meningitis); ᐊᒥᓱᕈᖅᐸᓐᓂᐊᓂᖏᑦ ᐊᐅᖕᒥ 
ᓱᑲᖃᓗᐊᓕᕐᓂᖅ, ᐆᒻᒪᑎᒧᑦ ᐋᓐᓂᐊᑖᕆᔪᓐᓇᖅᑕᖏᑦ ᐊᒻᒪ ᑐᒥᒃᑯᑦ ᐱᕈᕐᕕᐅᓂᖅ (cancer); ᐊᑐᕐᓂᕐᓗᖃᑦᑕᕐᓂᖅ 
ᐋᖓᔮᕐᓇᖅᑐᓂᒃ; ᑭᒍᑎᓂᒃ ᑲᒪᑦᑎᐊᖃᑦᑕᓐᖏᓐᓂᖅ; ᐊᒻᒪ, ᓂᕿᑐᖃᖏᑕ ᓱᕈᖅᑎᑕᐅᓯᒪᓂᖏᑦ. 

ᑲᒪᔨᐅᔪᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ: ᐋᓐᓂᐊᑦᑕᐃᓕᒪᔪᓕᕆᓂᖅ ᐊᒻᒪ ᑕᒪᑐᒥᖓ ᑮᓇᐅᔭᖃᑎᑦᑎᓂᖅ ᑲᓚᑦᖡᑦ ᒐᕙᒪᒃᑯᖏᓐᓄᑦ 
ᐊᒻᒪ ᓄᓇᓖᑦ ᒐᕙᒪᖏᓐᓄᑦ ᑲᒪᔨᐅᖃᑎᒌᒍᑕᐅᕗᑦ. ᒥᓂᔅᑕᖃᕐᕕᖓᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᒪᓕᒐᕐᒥᒃ ᑲᒪᔨᐅᕗᖅ ᐊᒻᒪ 
ᐊᐅᓚᑦᑎᔨᐅᓪᓗᓂ ᓄᓇᖅᑲᑎᒌᕐᔪᐊᕐᓂ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ. ᑲᓚᑦᖡᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑲᑎᒪᔨᖏᑦ ᑲᒪᔨᐅᕗᑦ 
ᐊᑐᐃᓐᓇᐅᑎᑕᐅᓂᖏᓐᓂᒃ ᐋᓐᓂᐊᔪᓕᕆᔾᔪᑏᑦ ᐊᒻᒪ ᐋᓐᓂᐊᕖᑦ ᐊᐅᓚᑕᐅᔾᔪᑎᖏᓐᓂᒃ. ᑖᒃᑯᐊ ᓄᓇᓕᖕᓂ 
                                                           
8 ᐋᓐᑐᓘ, ᑳᔅᓛᕝ (Andrew, Kozlov), ᔨᐊᓕᓇ ᕗᓲᕝᓯᑭ (Galina Vershubsky), ᒪᕇᐊ ᑳᔅᓘᕙ (Maria Kozlova), Indigenous Peoples of 
Northern Russia: Anthropology and Health; Circumpolar Health Supplements (2007:1) 
9 ᓯᓚᕐᔪᐊᒥ ᑮᓇᐅᔭᖃᕐᕕᖓᑦ (World Bank) ᐅᓂᒃᑳᓕᐊᖓᑦ, World Development Report 2009 – Reshaping Economic Geography, 
p335 
10 ᓇᒻᒥᓂᖅ ᐊᐅᓚᑦᑐᓐᓇᕐᓂᕐᒧᑦ ᒪᓕᒐᖅ ᐊᑐᓕᖅᑎᑕᐅᓚᐅᕋᓗᐊᖅᑎᓪᓗᒍ ᑲᓚᑦᖠᓄᑦ 2009-ᒥ, WHO-ᒃᑯᑦ ᓱᓕ ᐱᖃᓯᐅᔾᔨᕙᓐᖏᓚᑦ 
ᓄᓇᖅᑲᑎᒌᕐᔪᐊᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐱᓕᕆᓂᖏᓐᓂᒃ ᓈᓴᖅᑕᐅᓂᖏᓐᓂᒃ ᐊᒻᒪ ᐅᖃᖅᓯᒪᔪᖃᓐᖏᓚᖅ ᑲᓚᑦᖡᑦ ᒥᒃᓵᓄᑦ ᑎᐊᓐᒫᒃ 
ᓈᓴᖅᑕᐅᓯᒪᓂᖏᑦ ᐱᑕᖃᕋᓗᐊᖅᑎᓪᓗᒋᑦ ᑖᒃᑯᓇᓐᖓᑦ ᐊᕕᒃᑐᕋᒃᓴᐅᓐᖏᒻᒪᑕ. 

ᐋᓐᓂᐊᑦᑕᐃᓕᒪᔪᓕᕆᔩᑦ ᑲᒪᔨᐅᓪᓗᑎᒃ ᐊᐅᓚᑦᑎᓂᕐᒥᒃ ᐋᓐᓂᐊᕕᖕᓂᒃ, ᑲᒪᔪᓐᓇᕐᓂᕐᒥᒃ ᐋᓐᓂᐊᑖᖑᔪᓂᒃ, ᐄᔭᒐᕐᓂᒃ 
ᑐᓂᓯᔨᐅᓂᕐᒥᒃ, ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᑦᑎᓂᖅ, ᐊᖏᕐᕋᒦᑦᑐᓂᒃ ᑲᒪᓂᕐᒥᒃ ᐃᓚᖏᓐᓂᒃ ᓄᓇᓕᖕᓂ, ᐊᖏᕐᕋᒥ 
ᑲᒪᒋᔭᐅᓂᖏᑦ ᐃᓱᒪᒧᑦ ᐊᓐᓂᐊᓂᓖᑦ, ᐋᓐᓂᐊᑖᖅᑕᐃᓕᒪᓂᕐᒧᑦ ᐱᓕᕆᐊᖑᓃᑦ, ᐋᓐᓂᐊᓂᕐᒥᑦ ᐱᐅᓯᓕᖅᑐᓂᒃ ᐊᒻᒪ ᓱᕈᓯᓛᓂᒃ 
ᑲᒪᔨᐅᓂᖅ ᐊᒻᒪ ᐊᖏᕐᕋᒥ ᐃᓕᓐᓂᐊᖅᑎᑦᑎᓂᕐᒥ ᐋᓐᓂᐊᓯᐅᖅᑎᓄᑦ ᐳᓛᕆᐊᖅᑕᐅᖃᑦᑕᕐᓂᖅ.11 

ᓄᓇᓕᖕᓂ ᒐᕙᓚᐃᑦ ᑲᒪᔨᐅᕗᑦ ᐊᖏᕐᕋᒥ ᐊᓐᓂᐊᔪᓂᒃ ᑲᒪᓂᕐᒥᒃ ᐃᓚᖏᓐᓂᒃ ᓄᓇᓕᖕᓂ, ᐋᓐᓂᐊᑖᖅᑕᐃᓕᒪᓂᕐᒧᑦ 
ᐱᓕᕆᐊᖃᕐᓂᕐᒥᒃ ᐊᒻᒪ ᐃᓐᓇᕐᓄᑦ ᐃᓂᖃᖅᑎᑦᑎᓂᕐᒥᒃ. ᑲᒪᔨᓪᓗᐊᑕᐅᒋᕗᑦᑕᐅᖅ ᐱᔨᑦᓯᕐᓂᕐᒥᒃ ᑕᒪᒃᑯᓂᖓ 
ᐋᓐᓂᐊᑦᑕᐃᓕᒪᔪᓕᕆᓂᕐᒧᒃ ᐱᓕᕆᐊᖑᓂᖏᓐᓄᑦ ᐊᒻᒪ ᓄᓇᓖ ᐃᖢᐊᑦᑎᐊᕐᓂᖏᓐᓄᑦ ᒪᑯᓂᖓ ᐃᓄᓕᕆᔾᔪᑎᓂᒃ, 
ᐃᓕᓐᓂᐊᖅᑎᑦᑎᓂᖅ ᓄᓇᓕᖕᓂ, ᑮᓇᐅᔭᖃᖅᑎᑦᑎᓂᖅ ᐱᖅᑯᓯᓕᕆᓂᕐᒥᒃ ᐊᒻᒪ ᐱᓐᖑᐊᕐᓂᕐᒥᒃ ᐱᓕᕆᔪᓂᒃ ᐊᒻᒪ ᐊᕙᑎᒥᒃ 
ᐊᑐᖅᑕᐅᓂᖓᓄᑦ. ᒫᓐᓇ ᐸᕐᓇᒍᑕᐅᕙᓪᓕᐊᕗᑦ ᑲᒪᔨᐅᓂᕐᒥᒃ ᑐᓂᓯᔭᐅᔪᒪᓪᓗᑎᒃ ᐊᔪᓕᖅᓯᒪᔪᓄᑦ ᐃᒥᐊᓗᖕᒧᑦ ᐊᒻᒪ 
ᐋᖓᔮᕐᓇᖅᑐᓄᑦ ᐊᒻᒪ ᐃᓕᖅᑯᓯᖅᓱᓐᖏᑦᑐᓂᒃ ᑲᒪᓂᕐᒥᒃ ᓄᓇᓖᑦ ᒐᕙᒪᖏᓐᓄᑦ.12 ᐊᒻᒪᑦᑕᐅᖅ, ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ 
ᐋᖅᑭᒃᓯᒋᐊᕐᓂᖅ ᐱᓕᕆᐊᖑᑎᓪᓗᒍ, ᓄᓇᓕᖕᓂ ᒐᕙᒪᐅᔪᑦ ᐊᒡᒍᖅᑐᖅᑕᐅᓂᐊᖅᐳᑦ ᑕᓪᓕᒪᓐᖑᕐᓗᑎᒃ ᑲᒪᔩᑦ 
ᐊᓐᓂᐊᑦᑕᐃᓕᒪᔾᔪᑎᓕᕆᓂᕐᒥᒃ 2011-ᒥᑦ ᐱᒋᐊᕐᓗᓂ. ᑭᒍᓯᓕᕆᓂᖅ ᐊᑭᖃᓐᖏᓪᓗᓂ ᐊᑐᐃᓐᓇᐅᑎᑕᐅᕙᒃᐳᖅ ᓄᓇᓕᖕᓄᑦ ᐊᒻᒪ 
ᓇᒻᒥᓂᖏᓐᓄᑦ ᑭᒍᓯᕆᔨᓂᒃ ᓇᓂᓯᕕᒃᓴᐅᒐᓗᐊᕆᕗᖅ ᑭᒍᓯᕆᔭᐅᔪᖅ ᓇᒻᒥᓂᒃ ᐊᑭᓖᓗᓂ. ᑲᓚᑦᖡᑦ ᒐᕙᒪᖏᑦ ᓇᒻᒥᓂᖃᖅᑎᐅᕗᑦ 
ᐋᓐᓂᐊᕕᖕᓂᒃ ᐊᒻᒪ ᓇᒻᒥᓂᖁᑎᒋᔭᐅᔪᓂᒃ ᐋᓐᓂᐊᕕᖕᓂᒃ ᑮᓇᐅᔭᓕᐅᕋᓱᒃᑐᓂᒃ ᐱᑕᖃᓐᖏᓚᖅ. ᓂᕈᐊᕐᕕᒃᓴᖃᓗᐊᓐᖏᓚᖅ 
ᖃᓄᐃᑦᑐᒥᒃ ᐋᓐᓂᐊᕕᖕᒦᒍᒪᖕᒪᖔᖅᐱᑦ ᑲᓚᑦᓖᑦ ᓄᓈᓂ. ᐋᓐᓂᐊᕕᓕᐊᕆᐊᓖᑦ ᓄᓇᓕᖕᓂ ᐋᓐᓂᐊᕕᖕᓂᑦ ᐊᐅᓚᖅᑎᑕᐅᕙᒃᑐᑦ 
ᓄᓇᖅᑲᑎᒌᕐᔪᐊᑦ ᐋᓐᓂᐊᕕᖁᑎᖓᓐᓄᑦ ᐊᒻᒪ ᑲᑎᒪᔨᕋᓛᓄᑦ ᑎᒃᑯᐊᖅᑐᖅᑕᐅᕙᒃᐳᑦ ᓄᓇᖏᑕ ᓯᓚᑖᓅᕆᐊᖃᕌᖓᑕ. ᐄᔭᒐᐃᑦ 
ᐊᑭᖃᓐᖏᓚᑦ ᐊᒻᒪ ᑐᓂᔭᐅᓲᖑᕗᑦ ᐋᓐᓂᐊᕕᖕᓄᑦ ᓄᓇᓕᖕᓂ.13 

ᓅᒃ ᐋᓐᓂᐊᕕᖃᖅᐳᖅ ᓄᓇᖅᑲᑎᒌᕐᔪᐊᓄᑦ ᑐᕌᖓᔪᒥᒃ ᖃᓄᑐᐃᓐᓇᖅ ᑲᒪᔪᓐᓇᖅᑐᒥᒃ ᑭᓯᐊᓂ ᐃᓚᖏᑦ 
ᐊᐅᓚᖅᑎᑕᐅᔭᕆᐊᖃᖃᑦᑕᖅᑐᑦ ᑰᐸᓐᕼᐊᐃᒡᒐᓐᒧᑦ ᑲᒪᒋᔭᐅᑦᑎᐊᕐᓂᐊᕐᒪᑕ. ᑖᒃᑯᐊ ᓄᓇᓕᖕᓂ ᐋᓐᓂᐊᕖᑦ ᓇᒻᒥᓂᖅ ᐊᐅᓚᑉᐳᑦ. 
ᐊᖏᓂᖏᑦ ᓄᓇᓖᑦ ᒪᓕᒡᓗᒋᑦ, ᐋᓐᓂᐊᕕᖏᑦ ᐊᑕᐅᓯᕐᒥᒃ ᑕᓪᓕᒪᓂᒡᓘᓐᓃᒃ ᓘᒃᑖᖃᓲᑦ ᐊᒻᒪ ᐊᓐᓂᐊᓯᐅᖅᑎᓂᒃ, ᐃᓂᓱᒃᓰᔨᑦ, 
ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐃᑲᔪᖅᑏᑦ, ᖃᐅᔨᓴᕐᕕᖕᒥᒃ ᑲᒪᔩᑦ, ᑐᓵᔩᑦ ᐊᒻᒪ ᐊᓪᓚᒡᕕᖕᒥᒃ ᐊᓪᓚᒃᑏᑦ. ᑖᒃᑯᐊ ᓘᒃᑖᑦ ᐊᒻᒪ 
ᐊᓐᓂᐅᓯᐅᖅᑏᑦ ᑕᐃᓇᒡᖑᒐᔪᒃᑐᑦ ᑖᒃᑯᐊ ᐃᓚᖏᑦ ᑲᓚᑦᖠᐅᓗᑎᒃ. ᑖᑉᓱᒪ ᐊᑲᐅᓂᖓ ᐋᓐᓂᐊᑦᑕᐃᓕᒪᔾᔪᓕᕆᓂᐅᑉ 
ᐱᓕᕆᖃᑎᒌᑦᑎᐊᕐᓂᖏᑦ ᐃᖢᐊᖅᓴᐃᔩᑦ ᐊᒻᒪ ᐋᓐᓂᐊᔪᑦ ᐊᓐᓇᐅᒪᔭᐅᑦᑎᐊᖅᑐᑎᒃ ᑖᒃᑯᐊ ᑲᒪᔨᖏᑦ ᓄᓇᖅᑲᑎᒋᓪᓗᓂᒋᑦ. 
ᐊᔾᔨᓕᐅᕈᑎᓕᒃᑯᑦ ᐅᖄᓚᐅᑎᒃᑯᑦ ᐋᓐᓂᐊᔪᓕᕆᓂᖅ ᐱᒻᒪᕆᕈᖅᐸᓪᓕᐊᕗᖅ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐱᓗᐊᖅᑐᒥ ᓄᓇᓕᖕᓂ 
ᐅᐸᒐᕐᓂᓐᖏᓐᓂᖅᓴᐅᔪᓂᒃ.14 
 
ᑮᓇᐅᔭᑦ ᐊᑐᖅᑕᐅᓂᖏᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ15: ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐊᑐᖅᑕᐅᓚᐅᖅᑐᑦ ᑮᓇᐅᔭᑦ ᑲᓚᑦᖡᑦ 
ᓄᓈᓂ ᑲᑎᓪᓗᐊᓚᐅᖅᐳᑦ 1,066MDKK 2008-ᒥ (ᐅᕝᕙᓗ ᐊᒥᐊᓕᒐᐃᑦ ᑮᓇᐅᔭᖏᓐᓄᑦ US$197m). ᓄᓇᓕᓕᒫᑦ ᓈᓴᕐᓗᒋᑦ 
ᐊᑭᖏᓐᓂᒃ ᐊᒡᒍᕐᕕᒋᔭᐃᓐᓇᕆᓗᒋᑦ, ᑲᓚᑦᖡᑦ ᓄᓈᑦ ᖃᑦᓰᓐᓇᐅᓛᓂᒃ ᑕᕆᐅᑉ ᐊᑭᐊᓂ ᓄᓇᖅᑲᑎᒌᕐᔪᐊᓂᒃ ᑮᓇᐅᔭᓂᒃ 
ᐊᑐᓚᐅᖅᐳᑦ 2008-ᒥ ᐃᓄᓕᒫᓄᑦ 18,880DKK-ᖑᓚᐅᖅᐳᖅ ᐅᕝᕙᓗ US$3,530. (ᑕᐃᑉᓱᒪᓂᑦᓴᐃᓐᓇᖅ, ᑎᐊᓐᒫᒃ ᑮᓇᐅᔭᓂᒃ 
ᐊᑐᓚᐅᖅᐳᑦ 28,836DKK-ᓂᒃ (ᐅᕝᕙᓗ US$5,391) ᐃᓄᓕᒫᖏᓐᓄᑦ.16) ᑖᒃᑯᓇᓐᖓᓕᒫᖅ, ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ 
ᐊᑐᖅᑕᐅᔪᑦ 18%-ᒋᕙᐃᑦ ᒐᕙᒪᒃᑯᑦ ᑮᓇᐅᔭᓂᒃ ᐊᑐᕐᓂᖏᓐᓂᒃ ᐅᕝᕙᓗ 9.1% ᑲᓚᑦᖡᑦ ᓄᓈᑕ ᑮᓇᐅᔭᓕᐅᖏᓐᓂᑦ (GDP).17 
ᐊᒡᒍᖅᑐᕐᓗᒋᑦ ᒐᕙᒪᒃᑯᑦ ᑮᓇᐅᔭᑦ ᐊᑐᕐᓂᐊᖅᓯᒪᔭᖏᑦ 47%-ᖑᕗᑦ ᓄᓇᓕᖕᓂ ᐋᓐᓂᐊᕕᖕᓂ ᐊᑐᖅᑕᐅᕙᒃᑐᑦ, ᐊᒻᒪ ᓅᒃᒦᑦᑐᖅ 
ᐋᓐᓂᐊᕕᒃ ᓄᓇᖅᑲᑎᒌᕐᔪᐊᓄᑦ 28%-ᖑᓪᓗᓂ; 2%-ᖑᕗᖅ ᐋᓐᓂᐊᑦᑕᐃᓕᒪᑎᑦᑎᓇᓱᖕᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐊᒻᒪ 12%-

                                                           
11 ᐋᓐᓂᐊᑦᑕᐃᓕᒪᑎᑦᑎᓂᕐᒧᑦ ᓈᓴᖅᑕᐅᓯᒪᔪᑦ ᑕᕆᐅᑉ ᐊᑭᐊᓂ ᐅᑭᐅᖅᑕᖅᑐᓂ ᓄᓇᖅᑲᑎᒌᕐᔪᐊᑦ ᓄᐊᑕᐅᓯᒪᔪᑦ, Nordic Medico-Statistical 
Committee (Nomesco), http://nomesco-eng.nom-nos.dk/filer/publikationer/Helsestatistik2010.pdf 
12 ᕗᕆᔾᔨᑦ ᓂᒃᓛᓯᓐ (Birgit Niclasen), ᒎᑦ ᒧᓪᕚᑦ ᐅᓂᒃᑳᓕᐊᖏᑦ; Health care and health care delivery in Greenland; 
International Journal of Circumpolar Health, December 2010 
13 Nomesco 2010 
14 ᒎᑦ ᒧᓪᕚᑦ (Gert Mulvad), ᕼᐃᐊᓂᖕ ᓯᓛᑦ ᐲᑐᓴᓐ (Henning Sloth Petersen), ᔪᐊᓐ ᐆᓪᓴᓐ (Jørn Olsen) ᐅᓂᒃᑳᓕᐊᖏᑦ, Arctic 
Health Problems and Environmental Challenges in Greenland 
15 ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐊᑐᖅᑕᐅᓯᒪᔪᑦ ᑮᓇᐅᔭᑦ ᐱᖃᓯᐅᔾᔨᕗᑦ ᐊᑐᖅᑕᐅᓯᒪᔪᓕᒫᓂᒃ, ᓇᒻᒥᓂᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ. ᑖᒃᑯᐊ 
ᓈᓴᖅᑕᐅᓯᒪᔪᑦ OECD ᓈᓴᐃᔾᔪᑎᖏᓐᓂᒃ ᐊᑐᖅᑐᓂᒃ ᑮᓇᐅᔭᓕᕆᔾᔪᑎᖏᓐᓂᒃ. 
16 Nomesco 2010 
17 Nomesco 2010 

ᖑᓪᓗᓂ ᐊᐅᓚᖅᑎᑕᐅᕙᒃᑐᑦ ᑲᓚᑦᖡᑦ ᓄᓈᑕ ᓯᓚᑖᓄᑦ; 6%−ᒥᒃ ᐊᑐᖃᑦᑕᖅᑐᑦ ᖃᖓᑦᑕᐅᑎᖏᓐᓄᑦ ᐅᕝᕙᓗ 
ᐅᓯᔭᐅᔾᔪᑎᖏᓐᓄᑦ ᐋᓐᓂᐊᕕᓕᐊᖅᑐᑦ.18 

ᐊᓛᔅᑲ 

ᐃᓄᖏᑕ ᐊᒥᓲᓂᖏᑦ: ᑖᒃᑯᓇᓐᖓᑦ ᓈᓴᖅᑕᐅᓯᒪᔪᓂᑦ 710,000-ᓂᑦ, ᐃᓄᐃᑦ 7%−ᖑᕗᑦ (ᐅᕝᕙᓗ 50,000) ᐅᕝᕙᓗ 
ᐊᕝᕙᓪᓗᐊᖏᑦ ᓄᓇᖃᖅᑳᖅᓯᒪᔪᑦ ᐊᓛᔅᑲᒥ ᓄᓇᓕᖕᓂᑦ.19 ᑖᒃᑯᐊ ᐊᒥᓲᓂᖏᑦ ᐅᒡᒋᐊᓇᖅᐳᑦ ᐊᒥᐊᓕᒐᐃᑦ ᓄᓇᖓᓐᓂ 
ᓄᓇᖃᖅᑳᖅᓯᒪᔪᑦ ᐊᒥᓲᓂᖏᓐᓂᑦ 1%-ᒦᒻᒪᑕ. ᖃᐅᔨᒪᔭᕆᐊᖃᕆᕗᒍᑦᑕᐅᖅ ᐊᓛᔅᑲᒥ ᓄᓇᓖᑦ ᑐᓄᓱᐊᓃᒻᒪᑕ ᐊᒻᒪ 
ᑐᓄᓱ−ᐅᐊᓐᓇᖓᓂ ᐊᓛᔅᑲᐅᑉ. ᑕᐃᒫᒃ ᐊᒥᓱᑦ ᓄᓇᓕᐅᖕᒪᑕ ᐅᐸᒐᕐᓂᓐᖏᑦᑐᓂᒃ ᐊᒃᓱᕈᖕᓇᒍᑕᐅᕗᖅ ᐊᑐᐃᓐᓴᐅᑎᑦᑎᓂᕐᒥᒃ 
ᐋᓐᓂᐊᑦᑕᐃᓕᒪᔾᔪᑎᓂᒃ ᑕᐃᒪᐃᒐᔪᖕᒪᑕ ᐃᓄᐃᑦ ᓄᓇᖏᓐᓂ ᐅᑭᐅᖅᑕᖅᑐᒥ. 

ᓄᓇᖓᑕ ᐊᖏᓂᖓ ᐊᒻᒪ ᐊᐅᓚᑕᐅᓂᖓ ᒐᕙᒪᓄᑦ: ᐊᓛᔅᑲ ᐊᖏᓛᖑᖃᑕᐅᕗᖅ ᐊᒥᐊᓕᒐᐃᑦ ᓄᓇᖓᓐᓂ. ᑭᓯᐊᓂᓕ ᐊᓛᔅᑲᐅᑉ 
ᐃᓄᖏᑦ ᐊᕝᕙᓪᓗᐊᐸᓗᖏᑦ ᓄᓇᖃᖅᐳᑦ ᐊᐃᖕᑯᕆᔾᒥ (Anchorage), ᐊᓛᔅᑲ ᐃᓄᑭᓛᖑᖃᑕᐅᕗᖅ ᐊᒥᐊᓕᒐᐃᑦ 
ᐊᕕᒃᑐᖅᓯᒪᔪᖏᓐᓂᒃ. 1/9-ᐸᓘᕗᑦ ᓄᓇᖓᑦ ᓇᒻᒥᓂᖁᑎᒋᔭᐅᔪᖅ ᓄᓇᖃᖅᑳᖅᓯᒪᔪᓄᑦ ᓄᓇᑖᕈᑎᓂᒃ 
ᐊᖏᖃᑎᒋᒍᑎᓕᐅᓚᐅᖅᑎᓪᓗᒋᑦ ᒪᓕᒐᒃᑯᑦ ᓴᖅᑭᑎᑦᑎᓪᓗᑎᒃ 12-ᓂᒃ ᐊᕕᒃᑐᖅᓯᒪᔪᓂᒃ ᐊᓛᔅᑲᒥ ᐊᒻᒪ ᐊᒥᓱᒐᓚᓂᒃ ᓄᓇᓕᖕᓂᒃ 
ᓇᒻᒥᓂᖁᑎᒋᔭᐅᔪᓂᒃ ᑯᐊᐳᕇᓴᓂᒃ. ᐊᓛᔅᑲ ᖃᖓᑕᓲᒃᑯᑦ ᒪᑉᐱᖓᑦᑎᐊᖅᐳᖅ ᐊᓯᐊᒍᑦ ᐅᐸᒐᒃᓴᐅᓐᖏᑦᑐᓂᒃ. 

ᐃᓄᐃᑦ ᓄᓇᖓᑦ ᐱᖃᓯᐅᔾᔨᕗᖅ ᓄᐊᔅ ᓯᓚᐅᑉ ᕘᕈᒥᒃ ᑖᒃᑯᐊ ᐃᓗᓕᖃᕐᓗᑎᒃ 7-ᓂᒃ ᓄᓇᖅᑲᑎᒌᓂᒃ ᐱᔨᑦᓯᖅᑕᐅᔪᓂᒃ Arctic 
Slope Regional Corporation-ᒧᑦ; ᑐᓄᓱᐊ−ᐅᐊᓐᓇᖓ ᕘᕈᒥ 11-ᖑᓪᓗᑎᒃ ᓄᓇᖅᑲᑎᒋᑦ ᑲᒪᒋᔭᐅᓪᓗᑎᒃ Bering Straits 
Regional Corporation-ᒧᑦ ᑖᒃᑯᐊ ᑲᒪᒋᔭᖃᕐᓗᑎᒃ 16-ᓂᒃ ᓄᓇᖅᑲᑎᒌᓂᒃ. ᕕᐅᕈ, ᐊᓛᔅᑲ North Slope Borough 
ᑖᖅᓯᔭᑦᑐᒦᓛᖑᓪᓗᓂ ᐊᒥᐊᓕᒐᐃᑦ ᓄᓇᖅᑲᑎᒌᖏᓐᓂᑦ. 

ᖃᓄᐃᓕᖓᓂᖏᑦ ᐋᓐᓂᐊᑦᑕᐃᓕᒪᔾᔪᑎᓕᕆᓂᖏᑦ: ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᔪᖅ ᐊᓪᓚᓄᑦ ᐋᓐᓂᐊᑦᑕᐃᔨᒪᔪᓕᕆᓂᕐᒥᒃ 
ᑮᓇᐅᔭᖃᖅᑎᑦᑎᕙᒃᐳᖅ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᓄᓇᖃᖅᑳᖅᓯᒪᔪᓄᑦ ᐊᓛᔅᑲᒥ ᐱᖃᑕᐅᓪᓗᑎᒃ ᐃᓄᐃᑦ. 

ᐱᓕᕆᓂᕐᒧᑦ ᐊᕝᕕᐊᖅᑐᑦ: ᑳᓐᓴᑖᖃᑦᑕᕐᓂᖅ, ᐆᒻᒪᑎᒧᑦ ᐋᓐᓂᐊᓂᖅ, ᐱᕐᕈᐊᕿᖃᑦᑕᕐᓂᖅ ᐱᖃᓯᐅᑎᓪᓗᒋᑦ ᐃᐱᕙᒃᑐᑦ, 
ᐃᒻᒥᓃᖅᐸᒃᑐᑦ ᐊᒻᒪ ᐋᖓᔮᕐᓇᖅᑐᓂᒃ ᐊᑐᕐᓂᕐᓗᖃᑦᑕᕐᓂᖅ ᑐᖁᔾᔪᑕᐅᕙᒃᐳᑦ ᐊᓛᔅᑲᒥ. ᑕᒪᒃᑯᐊ ᐊᕝᕕᐊᕈᑕᐅᕙᒃᑐᑦ ᐊᓛᔅᑲᒥ 
ᓄᓇᖃᖅᑳᖅᓯᒪᔪᓄᑦ ᐱᐅᑦᑎᐊᖅᑐᒥᒃ ᐋᓐᓂᐊᑦᑕᐃᓕᒪᔾᔪᑎᓂᒃ ᐱᖃᓯᐅᔾᔨᕗᑦ ᐱᖅᑯᓯᖃᑎᒌᓐᖏᓐᓂᕐᒥᒃ, ᓄᓇᖏᑕ 
ᐅᖓᓯᖕᓂᖏᓐᓂᒃ ᓄᓇᖅᑲᑎᒌᕐᔪᐊᑦ ᑐᑦᑕᕐᕕᖏᓐᓄᑦ, ᐃᒥᖃᐅᑎᖃᑦᑎᐊᓐᖏᓐᓂᖅ ᐊᒻᒪ ᑭᓈᓗᖕᒥᒃ ᐱᓕᕆᔾᔪᑎᓂᒃ ᐊᒻᒪ 
ᑮᓇᐅᔾᔭᒃᓴᑦᑎᐊᓐᖏᓐᓂᖏᑦ ᐃᖅᑲᓇᐃᔭᖅᑑᒐᓗᐊᑦ. ᑕᒪᒃᑯᐊ ᓈᓴᖅᑕᐅᑦᑎᐊᖅᓯᒪᓐᖏᓚᑦ ᐋᓐᓂᐊᑦᑕᐃᓕᒪᓂᕐᒧᑦ ᐊᒻᒪ 
ᐃᖢᐊᕐᓂᖏᓐᓄᑦ ᐊᓛᔅᑲᒥᐅᑦ ᐱᖃᓯᐅᑎᓪᓗᒋᑦ ᐃᓄᐃᑦ ᐊᒻᒪ ᑕᒪᓐᓇ ᓈᓴᐃᑦᑎᐊᖅᓯᒪᓐᖏᓐᓂᖓᑦ ᐊᑲᐅᓐᖏᔾᔪᑕᐅᔪᓐᓇᖅᐳᖅ 
ᐆᒃᑐᕐᓂᕐᒥᒃ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐱᔭᕆᐊᖃᓪᓚᕆᒃᑕᖏᓐᓂᒃ ᐊᒻᒪ ᑐᕌᖅᑎᑦᑎᓂᕐᒥᒃ ᐊᑐᐃᓐᓇᐅᑎᑕᐅᔪᓂᒃ ᐊᒻᒪ 
ᑮᓇᐅᔭᖃᖅᑎᑦᑎᓂᕐᒥᒃ.20 

ᓈᓴᖅᑕᐅᑦᑎᐊᖅᓯᒪᓐᖏᓐᓂᖏᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥ ᐊᒻᒪ ᐃᖢᐊᑦᑎᐊᕐᓂᖏᓐᓂᒃ ᐊᓪᓚᐃᑦ ᐊᒻᒪ 
ᐊᓛᔅᑲᒥᐅᑦ ᓄᓇᖃᖅᑳᖅᓯᒪᔪᑦ ᐊᕝᕕᐊᕈᑕᐅᔪᓐᓇᖅᐳᖅ ᐅᒃᑐᕐᓂᕐᒥᒃ ᐋᓐᓂᐊᑦᑕᐃᓕᒪᔪᓕᕆᓂᐅᑉ 
ᐊᑐᕐᓂᖃᕐᓂᖓᓂᒃ ᐊᒻᒪ ᐊᑐᐃᓐᓇᐅᑎᑦᑎᓂᕐᒥᒃ ᐊᒻᒪ ᑮᓇᐅᔭᖃᖅᑎᑦᑎᓂᕐᒥᒃ ᑕᒪᒃᑯᐊ ᐊᔾᔨᒌᓐᖏᓗᐊᕐᓂᖏᑦ 
ᐱᓕᕆᐊᖑᔪᓐᓇᖁᓪᓗᒋᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥ… ᑕᒪᒃᑯᐊ ᐋᓐᓂᐊᑖᖃᑦᑕᕐᓂᐅᑉ ᐊᐅᓚᓂᖏᑦ ᐊᒻᒪ ᐃᓄᐃᑦ 
ᐱᖅᑯᓯᖏᑦ ᖃᓄᖅ ᐊᑦᑐᖃᑎᒌᒃᓯᒪᖕᒪᖔᑕ ᖃᐅᔨᔭᐅᓐᖐᓐᓇᕈᓐᓇᖅᐳᑦ ᐊᒻᒪ ᑲᒪᒋᔭᐅᓐᖏᓪᓗᑎᒃ. 
ᓈᓴᑦᑎᐊᖅᓯᒪᔪᓂᒃ ᐱᓯᒪᓐᖏᓐᓂᖅ ᖃᐅᔨᓴᕈᑕᐅᑦᑎᐊᕈᓐᓇᔾᔮᓐᖏᒻᒪ ᓄᓇᖃᖅᑳᖅᓯᒪᔪᑦ ᐊᔾᔨᒌᓐᖏᑦᑐᑦ 
ᖃᓄᐃᓕᖓᖕᒪᖔᑕ, ᑭᒃᑯᓪᓗ ᐱᔨᑦᓯᖅᑕᐅᑦᑎᐊᓐᖏᒻᒪᖔᑕ, ᐊᒻᒪ ᐱᓕᕆᔾᔪᑎᓂᒃ ᖃᐅᔨᔪᓐᓇᕐᓂᖅ ᑭᓲᖕᒪᖔᑕ 
ᐋᓐᓂᐊᑖᕈᑏᑦ ᖃᐅᔨᒪᔭᐅᔾᔮᓐᖏᒻᒪᑕ ᓴᖅᑭᑐᐃᓐᓇᕐᒪᖔᑕ ᐅᕝᕙᓗ ᓴᖅᑭᔮᖏᓐᓇᕐᒪᖔᑕ. ᑮᓇᐅᔭᖃᖅᑎᑦᑎᓂᕐᒥᒃ, 
ᑎᒥᖁᑕᐅᔪᑦ ᐃᑲᔪᕈᓐᓇᓐᖏᑐᐃᓐᓇᕆᐊᖃᖅᐳᑦ ᐊᑐᐃᓐᓇᐅᑎᑕᖏᒍᑦ ᓈᓴᖅᑕᐅᓯᒪᑦᑎᐊᖅᑐᓂᒃ ᐊᑐᓐᖏᑉᐸᑕ. 
ᑖᒃᑯᐊ ᐊᓪᓚᐃᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐊᓛᔅᑲᒥ ᓈᓴᖅᑕᐅᑦᑎᐊᖅᓯᒪᓐᖏᓐᓂᖏᑦ ᓇᓚᐅᑦᑖᕈᑕᐅᔪᓐᓇᖅᐳᖅ 
ᐊᓯᖏᓐᓄᑦ ᐅᕝᕙᓗ ᐊᑕᖏᕐᓗᒋᑦ ᓄᓇᖃᖅᑳᖅᓯᒪᔪᓕᒫᑦ ᐊᒥᐊᓕᒐᐃᑦ ᓄᓇᖓᓂ ᐊᒻᒪ ᐊᓛᔅᑲᐅᑉ 

                                                           
18 ᕗᕆᔾᔨᑦ ᓂᒃᓚᓯᓐ (Birgit Niclasen), ᒎᑦ ᒧᓪᕚᑦ (Gert Mulvad) ᐅᓂᒃᑳᓕᐊᖏᑦ, Health care and health care delivery in 
Greenland; International Journal of Circumpolar Health, December 2010 
19 US Census Bureau, November 2010 
20 ᓖᓴ ᔮᒃᓴᓐ ᐴᓪᕗ ᐊᓯᖏᓪᓗ (Lisa Jackson Pulver et al), Indigenous health: Australia, Canada, Aotearoa, New Zealand and 
the United States: laying claim to a future that embraces health for all, World Health Report, 2010 Background paper 
no 33; http://www.who.int/healthsystems/topics/financing/healthreport/whr_background/en 

http://www.who.int/healthsystems/topics/financing/healthreport/whr_background/en

ᓄᓇᖃᖅᑳᖅᓯᒪᔪᖏᑕ ᓄᓇᓕᖏᓐᓂ. ᑕᐃᒪᐃᑎᓪᓗᒋᑦ ᓈᓴᖅᑕᐅᓯᒪᓂᖏᑦ ᐃᓱᒪᒋᔭᐅᑐᐃᓐᓇᕆᐊᓖᑦ 
ᐊᑐᐃᓐᓇᐅᑎᑕᐅᔪᖏᑦ, ᐱᓕᕆᔪᓐᓴᐅᑎᖏᑦ, ᐊᒻᒪ ᑮᓇᐅᔭᖅᑖᕆᕙᒃᑕᖏᑦ ᐱᑕᖃᑦᑎᐊᖅᑐᐃᓐᓇᐅᓗᑎᒃ 
ᐱᑕᖃᓐᖏᑦᑑᒐᓗᐊᑦ ᓄᓇᓖᑦ.21 

ᑲᒪᔨᐅᔪᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐊᓛᔅᑲᐅᑉ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᑦᑕᐃᓕᒪᔪᓕᕆᓂᖏᓐᓂᒃ: ᐊᒥᐊᓕᒐᐃᑦ 
ᒐᕙᒪᒃᑯᖏᑦ, ᐊᓪᓚᐃᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐱᓕᕆᐊᖏᒍᑦ, ᐊᑐᐃᓐᓴᐅᑎᑦᑎᕙᒃᐳᑦ ᐋᓐᓂᐊᑦᑕᐃᓕᓚᔾᔪᑎᓕᕆᓂᕐᒥᒃ 
ᐊᓛᔅᑲᒥᐅᓄᑦ. 1970 ᐊᕐᕌᒍᖏᓐᓂᑦ ᐱᒋᐊᕐᓗᓂ, ᐊᓛᔅᑲᒥᐅᑦ, ᐱᖃᓯᐅᑎᓪᓗᒋᑦ ᐃᓄᐃᑦ, ᓴᖅᑭᑎᑦᑎᓚᐅᖅᐳᑦ 
ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑲᑎᒪᔨᓂᒃ ᓇᒻᒥᓂᖅ ᐊᐅᓚᑦᑐᓐᓇᕐᓂᕐᒧᑦ ᒪᓕᒐᒃᑯᑦ ᐊᒻᒪ ᑲᒪᔨᐅᓕᕐᓂᒃᑯᑦ 
ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᓄᓇᐃᑦ ᐊᕕᑦᑐᖅᓯᒪᓂᖏᓐᓂ ᐊᒻᒪ ᓄᓇᓕᖕᓂ ᑯᐊᐳᕇᓴᒃᑯᑦ ᑖᒃᑯᐊ ᐊᐅᓚᑦᑎᓪᓗᑎᒃ ᐋᒌᖕᓂᒃᑯᑦ 
ᐊᒻᒪ ᑳᓐᑐᕌᒃᑎᑦᑎᓂᒃᑯᑦ ᓴᖅᑭᑕᐅᕙᒃᑐᒃᑯᑦ ᐊᓪᓚᐃ ᓇᒻᒥᓂᖅ ᐊᐅᓚᑦᑐᓐᓇᕐᓂᖏᓐᓄᑦ ᐊᒻᒪ ᐃᓕᓐᓂᐊᕐᓂᖏᓐᓄᑦ 
ᐃᑲᔪᖅᑕᐅᔾᔪᑎᖏᓐᓄᑦ ᒪᓕᒐᒃᑯᑦ, 1975. ᓇᒻᒥᓂᖅ ᐊᐅᓚᑦᑐᓐᓇᕐᓂᕐᒧᑦ ᒪᓕᒐ 1994-ᒥ ᐊᑐᓕᖅᑎᑦᑎᔾᔪᑕᐅᓚᐅᖅᐳᑦ 
ᑕᐅᕗᖓᓕᒫᖅ ᑲᔪᓯᐊᔪᒥᒃ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᑦ ᐊᒥᐊᓕᒐᐃ ᐋᓐᓂᐊᑦᑕᐃᓕᒪᔪᓕᕆᔨᒃᑯᖏᑦ ᐊᒻᒪ 
ᐃᓄᓕᕆᔨᒃᑯᖏᓐᓄᑦ ᓄᓇᖃᖅᑳᖅᓯᒪᔪᓐᓄᓪᓗ ᐊᑐᐃᓐᓴᐅᑎᑕᐅᔪᓂᒃ. ᑕᐃᒪᓐᖓᓂᑦ 1998-ᒥᓂᑦ, ᐊᓛᔅᑲᒥᐅᓕᒫᑦ 
ᓄᓇᖃᖅᑳᖅᓯᒪᔪᑦ ᐋᓐᓂᐊᑦᑕᐃᓕᒪᔾᔪᑎᓕᕆᓂᖏᑦ ᑲᒪᒋᔭᐅᓯᒪᕗᑦ ᐊᓛᔅᑲᒥᐅᑦ ᑎᒥᖁᑎᖏᓐᓄᑦ.22 

ᐊᓛᔅᑲᒥᐅᑦ ᐋᓐᓂᐊᑦᑕᐃᓕᒪᔪᓕᕆᔾᔪᑎᖏᑦ ᐃᓱᒪᖅᓲᑕᐅᕗᑦ ᑲᑐᔾᔨᖃᑎᒌᖕᓂᐅᓪᓗᓂ 40-ᒐᓚᖕᓄᑦ ᐊᓛᔅᑲᒥᐅᓄᑦ ᓄᓇᖅᑲᑎᒌᓄᑦ 
ᐊᒻᒪ ᑎᒥᖁᑎᖏᓐᓄᑦ ᐋᓐᓂᐊᑦᑕᐃᓕᒪᔾᔪᑎᓕᕆᓂᕐᒧᑦ. ᐊᓛᔅᑲᒥᐅᑦ ᐋᓐᓂᐊᑦᑕᐃᓕᒪᔪᓕᕆᔾᔪᑎᖏᑕ ᑐᑭᓯᐅᒪᖃᑎᒌᒍᑎᖏᑦ 
ᐊᖏᖃᑎᒌᒍᑕᐅᓯᒪᕗᑦ ᐃᓗᓪᓕᖅᓱᖅᑕᐅᓪᓗᑎᒃ ᐱᓕᕆᐊᖑᓂᐊᖅᑐᓂᒃ ᐊᒻᒪ ᑲᒪᔨᐅᓂᐊᖅᑐᓂᒃ ᒐᕙᒪᓂᑦ−ᒐᕙᒪᓄᑦ 
ᐱᓕᕆᖃᑎᒌᖕᓂᒃᑯᑦ ᐊᓪᓚᓄᑦ ᐋᓐᓂᐊᑦᑕᐃᓕᒪᔾᔪᑎᓕᕆᓂᕐᒧᑦ. 22-ᖑᕗᑦ ᓄᓇᖅᑲᑎᒌᑦ ᐊᒻᒪ ᑎᒥᖁᑎᖏᑦ 
ᑐᑭᓯᐅᒪᖃᑎᒌᒍᑎᒦᑦᑐᑦ ᐱᔪᓐᓇᕐᓂᖃᖅᑎᑕᐅᔪᑦ ᓄᓇᖅᑲᑎᒌᑦ ᐊᒻᒪ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐊᒻᒪ 
ᐊᐅᓚᑦᑎᔪᓐᓇᕐᓂᖃᖅᑐᑎᒃ ᑖᒃᑯᐊ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᓄᓇᓕᖕᓂ. ᑎᒥᖁᑕᐅᔪᑦ ᑖᒃᑯᓄᖓ ᑐᑭᓯᐅᒪᖃᑎᒌᒍᑎᒥ 
ᐱᖃᑕᐅᔪᓄᑦ ᐱᖃᓯᐅᔾᔨᕗᑦ ᑕᒪᒃᑯᓂᖓ ᑲᒪᔨᐅᔪᓂᒃ ᐃᓄᖕᓄᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ. ᐅᑯᐊᖑᕗᑦ ᑎᒥᖁᑕᐅᔪᑦ 
ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ (Arctic Slope Native Association), ᒪᓃᓚᒃ ᑲᑐᔾᔨᖃᑎᒌᖏᑦ (Maniilaq 
Association), ᓄᐊᑕᓐ ᑲᖏᖅᑐᖓᓂ ᐊᓐᓂᐊᑦᑕᐃᓕᒪᔪᓕᕆᔩᑦ (Norton Sound Health Corporation), ᓯᐅᓪᑕᐅᕕᐊ 
ᓄᓇᖅᑲᑎᒌᑦ ᑲᑎᒪᔨᖏᑦ (Seldovia Village Tribe), ᐊᒻᒪ ᔫᑳᓐ−ᑯᔅᑯᑯᐃᒻ ᐋᓐᓂᐊᑦᑕᐃᓕᒪᔪᓕᕆᔨᖏᑦ (Yukon-Kuskokwim 
Health Corporation). ᐊᓛᔅᑲᒥᐅᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑲᑎᒪᔨᖏᑦ (ANHB) ᐃᓕᓴᕆᔭᐅᓂᖃᖅᐳᖅ ᓄᓇᖅᑲᑎᒌᕐᔪᐊᓂ 
ᑎᒥᖁᑕᐅᓪᓗᑎᒃ ᐊᓛᔅᑲᒥᐅᑦ ᐋᓐᓂᐊᑦᑕᐃᓕᒪᔪᓕᕆᓂᖏᓐᓂᒃ. 

ᑖᒃᑯᐊ ᓄᓇᖅᑲᑎᒌᓂ ᑎᒥᖁᑕᐅᔪᑦ ᓇᒻᒥᓂᖅ ᐊᐅᓚᑦᑐᓐᓇᖅᐳᑦ ᐊᒻᒪ ᐊᐅᓚᑉᐸᒃᐳᑦ ᓱᓇᓂᒃ ᓯᕗᓪᓕᐅᑎᑦᑎᓂᐊᕐᒪᖔᑕ, 
ᐊᑐᐃᓐᓇᐅᑎᓐᓂᐊᖅᑕᖏᓐᓂᒃ ᐊᒻᒪ ᒐᕙᒪᖏᑕ ᐊᑐᐊᒐᖏᓐᓂᒃ. ᑖᒃᑯᐊ ᐋᓐᓂᐊᑦᑕᐃᓕᒪᔪᓕᕆᔾᔪᑎᖏᑦ ᐃᔨᑦᓯᖅᑎᐅᕗᑦ 130,000 
ᐊᓛᔅᑲᒥᐅᓄᑦ. ᐋᓐᓂᐊᕕᓕᕆᓂᖅ ᐱᖃᓯᐅᔾᔨᕗᖅ ᓄᓇᓕᕋᓛᓂ ᐋᓐᓂᐊᕕᓂᒃ, ᓄᓇᓖᑦ ᐊᕕᑦᑐᖅᓯᒪᓂᖏᓐᓂ ᐋᓐᓂᐊᕕᖕᓂᒃ,    
6-ᓂᒃ ᓄᓇᓖᑦ ᐊᕕᑦᑐᖅᓯᒪᓂᖏᓐᓂ ᐋᓐᓂᐊᕕᖕᓂᒃ ᐱᖃᓯᐅᑎᓪᓗᒍ Samuel Simmonds Memorial Hospital North Slope 
Borough-ᒥ, ᐊᒻᒪ ᐊᓛᔅᑲᒥᐅᑦ ᐋᓐᓂᐊᕕᖓᑦ ᐅᐸᒃᑕᐅᑲᐃᓐᓇᑐᐃᓐᓇᒐᖅ ᐊᒻᒪ ᓘᒃᑖᓂᒃ ᑕᑯᓂᐊᕐᕕᒃ ᓇᒻᒥᓂᓕᖕᓄᑦ ᐊᒻᒪ 
ᐊᓛᔅᑲᐅᑉ ᓯᓚᑖᓄᑦ. 

ᐊᓛᔅᑲᒥᐅᑦ ᐋᓐᓂᐊᑦᑕᐃᓕᒪᔪᓕᕆᔨᖏᑦ (Alaska Native Tribal Health Consortium), ᑖᒃᑯᐊ ᑮᓇᐅᔭᓕᐅᕋᓱᒃᑎᐅᓐᖏᑦᑐᑦ 
ᐋᓐᓂᐊᑦᑕᐃᓕᒪᔪᓕᕆᔩᑦ ᑲᒪᒋᔭᐅᕗᑦ ᐊᓛᔅᑲᒥᐅᑦ ᓄᓇᖅᑲᑎᒌᖏᑕ ᒐᕙᒪᖏᓐᓄᑦ ᐊᒻᒪ ᓄᓇᓖᑦ ᐊᕕᑦᑐᖅᓯᒪᓂᖏᑕ 
ᑎᒥᖁᖏᓐᓄᑦ, ᓴᖅᑭᑕᐅᓚᐅᖅᑐᑦ 1997-ᒥ ᐊᓛᔅᑲᓕᒫᒥ ᑲᒪᔨᐅᓂᐊᕐᓗᑎᒃ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐊᒻᒪ ᐃᑲᔪᖅᑎᐅᓗᑎᒃ 
ᓄᓇᖅᑲᑎᒌᑦ ᐊᒻᒪ ᓄᓇᓖᑦ ᐋᓐᓂᐊᑦᑕᐃᓕᒪᔪᓕᕆᓂᖏᓐᓂᒃ. ᑖᒃᑯᐊ ᑕᑯᔭᐅᑲᐃᓐᓇᑐᐃᓐᓇᕐᓂᐊᖅᑐᓂᒃ ᐊᒻᒪ ᑲᒪᔨᖃᕆᐊᖃᖅᑐᓂᒃ 
ᐋᓐᓂᐊᓂᕐᓂᒃ, ᓄᓇᓕᖕᓂ ᐋᓐᓂᐊᕕᓕᕆᓂᕐᒥᒃ ᐊᒻᒪ ᖃᐅᔨᓴᕐᓂᕐᒥᒃ, ᐊᕙᑎᒥᑦ ᐋᓐᓂᐊᑖᖑᔪᓐᓇᖅᑐᓂᒃ ᐊᒻᒪ ᐃᓪᓗᓕᐅᕐᓂᕐᒧᑦ 
ᑐᓴᐅᒪᖃᑦᑕᐅᑎᔾᔪᑎᓂᒃ ᐊᒻᒪ ᐃᖢᐊᖅᓴᐃᔨᓯᐅᕐᓂᕐᒥᒃ. 

ᑭᒍᓯᕆᕖᑦ ᐊᑐᐃᓐᓴᐅᑎᑕᐅᕗᑦ 14-ᓄᑦ ᐊᕕᒃᑐᖅᓯᒪᔪᓂ ᑭᒍᓯᕆᕕᖕᓂᑦ ᑖᒃᑯᐊ ᓄᓇᓕᖕᓄᑦ ᐳᓚᕋᖃᑦᑕᕐᓗᑎᒃ. 

ᑮᓇᐅᔭᑦ ᐊᑐᖅᑕᐅᓂᖏᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ: ᑕᐃᒫᒃᑕᐅᖅ ᐅᑭᐅᖅᑕᖅᑐᒥᐅᑎᑐᑦ, ᓄᓇᓕᖏᑕ ᐅᖓᓯᖕᓂᖏᑦ ᐊᒻᒪ 
ᓯᓚᖓᑕ ᖃᓄᐃᓕᖓᓂᖓ ᐊᑭᑦᑐᕈᑕᐅᕙᒃᐳᑦ ᐊᒻᒪ ᐊᕝᕕᐊᕈᑕᐅᕙᒃᐳᑦ ᐱᓕᕆᑦᑎᐊᕈᓐᓇᕐᓂᕐᒧᑦ ᐊᒻᒪ ᐃᖢᐊᖅᓴᐃᔨᖃᕐᓂᕐᒧᑦ. 

                                                           
21 ᔮᒃᓴᓐ ᐳᓪᕗ ᐊᓯᖏᓪᓗ ᐊᓂᒃᑳᓕᐊᖏᓐᓂᑦ; ᒪᑉᐱᖅᑐᒐᖓ  76 
22 Alaska Tribal Health System Sustainability Issues, ᐅᓂᒃᑳᓕᐊᖑᓚᐅᖅᑐᖅ ᕚᓗᕆ ᑕᐃᕙᑦᓴᓐᒧᑦ (Valerie Davidson), Alaska 
Native Tribal Health Consortium, February 2009 

ᑖᒃᑯᐊ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 2004-ᒥ ᐊᒥᓲᓛᖑᓯᒪᓚᐅᖅᐳᑦ ᐊᒥᐊᓕᒐᐃᑦ ᓄᓇᖓᓐᓂ 
ᐊᑐᕐᓗᑎᒃ US$6,450 ᐃᓄᓕᒫᖏᓐᓄᑦ ᑖᒃᑯᐊ ᓴᓂᓕᕇᓕᖅᑎᓪᓗᒋᑦ ᐊᒥᐊᓕᒐᐃᑦ ᐊᑐᓚᐅᖅᑐᑦ US$5,283.23 24 

ᓲᖃᐃᒻᒪ ᑮᓇᐅᔭᖏᑦ ᐊᒥᒐᓗᐊᖃᑦᑕᕐᒪᑕ ᐊᓛᔅᑲᒥᐅᑦ ᐋᓐᓂᐊᑦᑕᐃᓕᒪᔪᓕᕆᔨᖏᑦ, ᓄᓇᖃᖅᑳᖅᓯᒪᔪᑦ 
ᐋᓐᓂᐊᑦᑕᐃᓕᒪᔪᓕᕆᔾᔪᑎᖏᑦ ᑐᓐᖓᕕᖃᓪᓗᐊᑕᖃᑦᑕᖅᐳᑦ ᐊᒥᐊᓕᒐᐃ ᒐᕙᒪᒃᑯᖏᑕ ᐊᑐᐃᓐᓇᐅᑎᑕᖏᓐᓂᒃ (Medicare, 
Medicaid) ᐊᒻᒪ ᓇᒻᒥᓂᖁᑎᒋᔭᐅᔪᓂᒃ ᓇᓪᓕᐅᒃᑯᒫᖃᕐᕕᓂᒃ ᑖᒃᑯᐊ ᐃᓚᓕᐅᑎᕙᒃᑐᑎᒃ ᐊᕐᕌᒍᑕᒫᖅ ᑮᓇᐅᔭᓕᕆᔾᔪᑎᖏᓐᓄᑦ.25 
ᑕᒪᓐᓇ ᑮᓇᐅᔭᖃᑦᑎᐊᖃᑦᑕᓐᖏᓐᓂᖅ ᓇᓗᓇᐃᖅᑕᐅᓯᒪᕗᖅ ᐊᑦᑐᐃᓂᖃᒻᒪᕆᖕᓂᖓᓂᒃ ᑭᖑᕙᖅᐸᓪᓕᐊᓂᖓᓄᑦ ᐊᓛᔅᑲᒥᐅᑦ 
ᖃᓪᓗᓈᖏᓐᓂᑦ.26 

 
ᑲᓇᑕ 
 
ᐃᓄᖏᑕ ᐊᒥᓲᓂᖏᑦ: ᑲᓇᑕᐅᑉ ᐃᓄᖏᓐᓂᒃ ᓈᓴᐃᓂᐅᓚᐅᖅᑐᒥ (2006-ᒥ), 50,485-ᖑᓚᐅᖅᐳᑦ ᐃᓅᓂᕋᖅᑐᑦ. ᑖᒃᑯᐊ    
4%-ᒋᕙᐃᑦ 1,172,790-ᒥᑦ ᓇᓗᓇᐃᓚᐅᖅᑐᓂᒃ ᓄᓇᖃᖅᑳᖅᓯᒪᔫᓗᓂ ᑲᓇᑕᒥ. ᐊᕐᕌᒍᓖᑦ ᐊᑯᓐᓂᖅᓱᖕᓂᖏᑦ ᐃᓄᐃᑦ 2006-ᒥ 
22-ᖑᓚᐅᖅᐳᑦ ᑖᒃᑯᐊ ᓴᓂᓕᕆᓕᖅᑎᓪᓗᒋᑦ ᑲᓇᑕᒥᐅᓄᑦ ᐊᓯᖏᓐᓄᑦ 40-ᖑᓚᐅᖅᐳᖅ ᐊᕐᕌᒍᓕᖏᓐᓂᑦ. ᐃᓄᐃᑦᑕᐅᖅ 
ᒪᒃᑯᖕᓂᖅᓴᐅᓚᐅᖅᐳᑦ ᐊᓪᓚᓂᓪᓘᓐᓃᑦ ᑖᒃᑯᐊ ᐊᕐᕌᒍᓖᑦ ᐊᑯᓐᓂᖅᓱᖕᓂᖏᑦ 25-ᒦᓚᐅᕐᒪᑕ ᐊᒻᒪ ᐊᓪᓚᖓᔪᑦ, ᐊᕐᕌᒍᓖᑦ 
ᐊᑯᓐᓂᖅᓱᓚᐅᖅᐳᑦ 30-ᒦᓪᓗᓂ. ᑖᒃᑯᐊ ᐃᓄᐃᑦ ᐊᒥᓲᓛᖑᖃᑦᑕᓚᐅᖅᐳᑦ ᒪᒃᑯᓛᖑᓪᓗᑎᒃ ᓈᓴᖅᑕᐅᓯᒪᓂᖏᑦ. ᐊᒥᓲᓛᑦ ᐃᓄᐃᑦ 
ᑲᓇᑕᒥ − 78%-ᒦᑦᑐᑦ − ᓄᓇᖃᖅᐳᑦ ᑖᒃᑯᓇᓂ ᑎᓴᒪᐅᓕᖓᔪᓂᒃ ᐃᓄᐃᑦ ᓄᓇᖓᓐᓂ ᑕᒪᓐᓇ ᐊᖏᓂᖃᕐᓗᓂ ᓛᐸᑐᐊᒥᑦ 
ᑲᓇᖕᓇᖓᓂᑦ ᓄᓇᑦᓯᐊᒧᑦ: ᓄᓇᕗᒻᒥ (24,635-ᖑᓚᐅᖅᐳᑦ ᐃᓄᐃᑦ 2006-ᒥ ᓈᓴᖅᑕᐅᓯᒪᔪᓂ); ᓄᓇᕕᖕᒥ (9,565-ᖑᓚᐅᖅᐳᑦ 
ᐃᓄᐃᑦ); ᐃᓅᕕᐊᓗᖕᒥ ᓄᓇᑦᓯᐊᒥ (3,115-ᖑᓚᐅᖅᐳᑦ ᐃᓄᐃᑦ) ᐊᒻᒪ ᓄᓇᑦᓯᐊᕗᒻᒥ (2,160 ᐃᓄᐃᑦ). ᐃᓄᐃᑦ ᐊᒥᓲᓛᖑᕗᑦ 
ᑖᒃᑯᓇᓂᑦᓴᐃᓐᓇᖅ 90%-ᖑᓪᓗᑎᒃ ᐊᒥᓲᓂᖏᓐᓂᑦ ᓄᓇᕕᖕᒥ, 89%-ᖑᓪᓗᑎᒃ ᓄᓇᑦᓯᐊᕗᒻᒥ, 84%-ᖑᓪᓗᑎᒃ ᓄᓇᕗᒻᒥ ᐊᒻᒪ 
55%-ᖑᓪᓗᑎᒃ ᐃᓅᕕᐊᓗᐃᑦ ᓄᓇᖏᓐᓂ.27 
 
ᓄᓇᖓᑕ ᐊᖏᓂᖓ ᐊᒻᒪ ᐊᐅᓚᑕᐅᓂᖓ ᒐᕙᒪᓄᑦ: ¾-ᖑᓗᐊᖅᑐᑦ ᐊᒥᓲᓂᖏᓐᓂᑦ ᑲᓇᑕᒥᐅᑦ ᐃᓄᐃᑦ ᓄᓇᑐᖃᕐᒥᓂᒃ 
ᓄᓇᖃᓚᐅᖅᐳᑦ ᐅᑭᐅᖅᑕᖅᑐᒥ. ᑖᒃᑯᐊ ᐃᓄᐃᑦ ᓄᓇᖁᑎᓕᒫᖏᑦ ᐃᓕᓴᕆᔭᐅᔾᔪᑎᖃᖅᐳᑦ ᓄᓇᑖᕈᑎᒧᑦ ᐊᖏᖃᑎᒌᒍᑎᒃᑯᑦ 
ᓇᒻᒥᓂᕐᓗ ᐊᐅᓚᑦᑐᓐᓇᕐᓂᖃᖅᑐᐃᓐᓇᐅᕗᑦ. ᑖᒃᑯᐊ ᓯᕗᓪᓕᖅᐹᖑᓚᐅᖅᐳᑦ ᑯᐸᐃᖕᒥ ᐃᓄᐃᑦ ᐊᖏᖃᑎᒌᒍᑎᑖᖅᑎᓪᓗᒋᑦ ᔭᐃᒻᔅ 
ᕙᐃᒥ ᐊᒻᒪ ᑯᐸᐃᒃ ᐅᑭᐅᖅᑕᖅᑐᐊᓂ 1975-ᒥ ᓄᓇᕕᒃ ᐃᓕᓴᕆᔭᐅᓂᖅᑖᖅᑐᓂ. ᓛᐳᕋᑐᐊᒥᐅᑦ ᐃᓄᖏᑦ ᑐᓂᓯᓚᐅᖅᐳᑦ 
ᓄᓇᑖᕆᔪᒪᔭᖏᓐᓂᒃ 1977-ᒥ ᐊᒻᒪᓗ ᑖᒃᑯᐊ ᒪᓕᒐᓐᖑᖅᑎᑕᐅᓇᓱᓚᐅᖅᐳᑦ 2005-ᒥ ᑭᓯᐊᓂ ᓄᓇᑦᓯᐊᕗᑦ ᐱᓐᖑᖅᑎᑕᐅᓪᓗᓂ. 
ᓄᓇᕗᑦ ᑐᓐᖓᕕᒃᑰᓕᖅᑐᑦ ᓴᖅᑭᑎᑕᐅᓚᐅᖅᐳᑦ 1982-ᒥ ᓄᓇᕗᑦ ᓄᓇᑖᕈᑎᒧᑦ ᐊᖏᖃᑎᒌᒍᑎ ᐊᑎᓕᐅᕈᑕᐅᓪᓗᓂ 10 ᐊᕐᕌᒍᑦ 
ᐊᓂᒍᖅᑎᓪᓗᒋᑦ, ᑖᓐᓇ ᐊᑎᓕᐅᕈᑕᐅᓪᓗᓂ ᓄᓇᑖᕈᑎ 1993-ᒥ. ᓄᓇᕗᑦ, ᒐᕙᒪᖃᕐᕕᐅᓕᕐᓗᓂ ᓴᖅᑭᑕᐅᓚᐅᖅᑐᖅ 1999-ᒥ. 
ᑲᓇᑕᐅᑉ ᐅᑭᐅᖅᑕᖅᑐᖓᑕ ᐅᐊᓐᓇᖓᓂ ᐃᓄᐃᑦ, ᐃᓅᕕᐊᓗᐃᑦ, ᑖᒃᑯᐊ ᓄᓇᑦᓯᐊᒥᐅᑕᐃᑦ ᑭᒡᒐᖅᑐᖅᑕᐅᕗᑦ ᐃᓅᕕᐊᓗᐃᑦ 
ᑯᐊᐳᕇᓴᖓᓐᓄᑦ (Inuvialuit Regional Corporation) ᐊᒻᒪ ᑖᒃᑯᐊ ᐊᑎᓕᐅᕈᑎᖃᓚᐅᖅᑐᑦ ᓄᓇᑖᕈᑎᖏᓐᓂᒃ 1984-ᒥ. 
 

ᐱᓕᕆᓂᕐᒧᑦ ᐊᕝᕕᐊᖅᑐᑦ: ᓇᑭᒐᓚᒃ ᖃᐅᔨᓴᖅᑕᐅᖃᑦᑕᖅᓯᒪᔪᓂᑦ ᖃᐅᔨᒪᓇᖅᓯᕗᖅ ᓄᐊᑦᑎᓯᒪᓗᐊᓐᖏᓐᓂᓐᖏᒃ ᑲᓇᑕᒥᐅᑦ 
ᐃᓄᐃᑦ ᐋᓐᓂᐊᑖᕆᕙᒃᑕᖏᓐᓂᒃ ᓇᒻᒥᓂᖅ ᐊᑭᓖᔪᓐᓇᓐᖏᑦᑐᓄᑦ ᐊᑐᐃᓐᓇᐅᑎᑕᐅᔪᓂᒃ ᐋᓐᓂᐊᑖᖅᓯᒪᔪᓄᑦ, ᐊᒻᒪᓗ ᑖᒃᑯᐊ 
ᐅᖃᐅᑎᒋᓂᐊᕐᒥᔭᕗᑦᑕᐅᖅ ᐅᐊᑦᑎᐊᒃᑲᓐᓂᖅ, ᑕᑕᑎᖅᑕᐅᓯᒪᔪᑦ ᐱᑕᖃᓗᐊᓐᖏᒻᒥᖕᒪᑕᑦᑕᐅᖅ. ᐃᓚᖏᑦ ᒐᕙᒪᐅᔪᑦ 
ᓄᐊᑦᑎᕙᓪᓕᐊᓲᖑᕗᑦ ᐊᓐᓂᐊᑦᑖᖑᕙᓪᓕᐊᔪᓂᒃ ᓈᓴᖅᑕᐅᓂᖏᓐᓂᒃ ᓄᓇᖃᖅᑳᖅᓯᒪᔪᓄᑦ ᑭᓯᐊᓂ ᓈᓴᐃᔾᔪᑎᖏᑦ ᐊᔾᔨᒌᓐᖏᒻᒪᑕ 
ᐱᖃᓯᐅᑎᓪᓗᒋᑦ ᑭᓱᑦ ᓈᓴᖅᑕᐅᓲᖑᖕᒪᖔᑕ. ᑖᒃᑯᐊ ᐃᓄᐃᑦ ᓈᓴᖅᑕᐅᓯᒪᑦᑎᐊᓐᖏᓐᓂᖏᑦ ᐊᒻᒪ 
ᖃᐅᔨᓴᖅᑕᐅᑦᑎᐊᖅᓯᒪᓐᖏᓐᓂᖏᑦ ᐊᑕᐅᓯᕐᒧᑦ ᑐᕌᖓᔪᒥᒃ ᐊᑦᑐᐃᓂᖃᖅᐳᖅ ᐃᖢᐊᖅᓴᐃᔩᑦ ᐱᓕᕆᐊᕆᔪᓐᓇᖅᑕᖏᓐᓂᒃ ᐊᒻᒪ 
ᐃᓄᐃᑦ ᓄᓇᓕᖏᑦ ᐊᒻᒪ ᑎᒥᖁᑎᖏᑦ ᑖᒃᑯᐊ ᓈᓴᖅᑕᐅᕙᓪᓕᐊᔪᓐᓇᖁᓪᓗᒋᑦ ᐃᓄᖕᓄᑦ ᑐᕌᖓᔪᑦ ᐋᓐᓂᐊᑦᑕᐃᓕᒪᔪᓕᕆᔾᔪᑏᑦ.28 
                                                           
23 ᑳᑐᕋᓐ ᐋᓐᑐᓴᓐ (Kathryn J. Anderson) ᐅᓂᒃᑳᓕᐊᕆᓯᒪᔭᖓ, A review of health care reform in the United States and in 
Alaska, International Journal of Circumpolar Health, 69:5 2010 
24 ᐊᒥᐊᓕᒐᐃᑦ ᑮᓇᐅᔭᑦ ᐊᑐᖃᑦᑕᖅᑕᖏᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᓈᓴᖅᑕᐅᕙᓪᓕᐊᖃᑦᑕᖅᐳᑦ Medicare ᐊᒻᒪ Medicaid ᐱᔨᑦᓯᕐᕕᖏᓐᓂ. 
ᑖᒃᑯᐊ ᑭᓯᐊᓂ 2004-ᒥᓂᑦ ᓈᓴᖅᑕᐅᓯᒪᔪᑦ ᑕᑯᔪᓐᓇᖅᖅᐸᕗᑦ. 
25 ᑳᑐᕋᓐ ᐋᓐᑐᓴᓐ, ᐅᓂᒃᑳᓕᐊᕆᓯᒪᔭᖏᑦ ᓱᓕ 
26 ᑎᐊᓂ ᑎᒡᒍᕉᔅ, op cit 
27 Statistics Canada, 2006 Census analysis 
28 ᓖᓴ ᔮᒃᓴᓐ ᐴᓪᕗ ᐊᓯᖏᓪᓗ ᐅᓂᒃᑳᓕᐊᕆᓯᒪᔭᖓᑦ, Indigenous health: Australia, Canada, Aotearoa, New Zealand and the 
United States: laying claim to a future that embraces health for all, World Health Report, 2010 Background paper no 
33; http://www.who.int/healthsystems/topics/financing/healthreport/whr_background/en 

http://www.who.int/healthsystems/topics/financing/healthreport/whr_background/en

ᐅᓂᒃᑳᓕᐅᑦᑎᐊᕐᓂᖅ ᑲᓇᑕᒥᐅᑦ ᐃᓄᐃᑦ ᖃᓄᐃᓕᖓᓂᖏᓐᓂᒃ ᐋᓐᓂᐊᑖᖃᑦᑕᕐᓂᕐᒥᒃ ᐱᔭᕐᓂᓐᖏᓚᖅ ᐊᑕᐅᓯᕐᒧᑦ 
ᑐᑭᒧᐊᖅᑎᑦᑎᔨᖃᓐᖏᓐᓂᕐᒧᑦ ᐊᑯᓂ ᓄᐊᑕᐅᓯᒪᔪᓂᒃ ᓈᓴᖅᑕᐅᖃᑦᑕᖅᓯᒪᔪᓂᒃ ᐱᑕᖃᓐᖏᒻᒪᑦ. ᑕᐃᒪᐃᓐᓂᖓᓄᑦ 
ᐃᓗᐃᑦᑑᓐᖏᓛᑦ ᖃᐅᔨᒪᓂᕗᑦ ᐃᓄᐃᑦ ᐋᓐᓂᐊᑖᖃᑦᑕᕐᓂᕐᒧᑦ ᖃᐅᔨᒪᓂᕗᑦ.29 

ᐅᑯᐊ ᑕᕝᕙ ᐃᓄᐃᑦ ᐃᖢᐊᕐᓂᓕᕆᓂᖏᓐᓂᒃ ᐃᓱᒫᓘᑕᐅᕙᒃᑐᑦ: ᑮᓇᐅᔭᖃᖅᑎᑕᐅᓐᖏᓐᓂᖓ ᐊᒻᒪ 
ᐱᓕᕆᔾᔪᑎᖃᑦᑎᐊᓐᖏᓐᓂᖓ ᓇᒻᒥᓂᖅ ᓈᓴᐃᔪᓐᓴᕐᓗᓂ; ᑲᓐᖑᓇᖅᑐᓕᕆᓂᕐᒥᒃ ᐃᓱᒪᒋᔭᕆᐊᓖᑦ ᐊᒻᒪ 
ᖃᑦᓰᓐᓇᐅᓂᖏᑦ ᓈᓴᖅᑕᐅᔪᓐᓇᖅᑐᑦ; ᐃᓄᐃᑦ ᓇᓗᓇᐃᒃᑯᑕᖃᓐᖏᓐᓂᖏᑦ ᐃᓄᐃᑦ ᓄᓇᖏᑕ ᓯᓚᑖᓂ 
ᖃᓄᖅ ᐱᔭᕆᐊᖃᖅᐸᖕᒪᖔᑕ ᖃᐅᔨᒪᓇᓐᖏᓚᑦ; ᐃᓕᐅᖅᑲᖅᑕᐅᖃᑦᑕᓐᖏᓐᓂᖏᑦ ᐃᓄᐃᑦ 
ᓈᓴᖅᑕᐅᓯᒪᓂᖏᑦ ᒪᓕᒡᓗᒋᑦ ᓇᒦᓐᖔᕐᒪᖔᑕᐅᓐᖏᖔᖅᑐᖅ ᓄᓇᖅᑲᑎᒋᖕᓂᕐᒥᒃ ᓈᓴᖅᑕᐅᓯᒪᓂᖏᓐᓂ 
ᐊᒻᒪ ᑭᓱᓄᑦ ᐃᖢᐊᕐᓂᖏᑦ ᐊᑦᑐᖅᑕᐅᓂᖃᕐᒪᖔᑕ; ᐱᔭᕐᓂᓐᖏᓐᓂᖏᑦ ᓯᓚᑦᑐᓴᕐᕕᖕᒥ 
ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ ᑮᓇᐅᔭᖃᖅᑎᑕᐅᓂᕐᒥᒃ ᐊᒻᒪ ᐃᑲᔪᖅᑎᒃᓴᓂᒃ ᓄᓇᓕᖕᓂ ᐊᐅᓚᑕᐅᔪᓂᒃ 
ᖃᐅᔨᓴᖅᑕᐅᔪᓂᒃ; ᐊᒻᒪ ᓈᓴᖅᑕᐅᖃᑦᑕᓐᖏᓐᓂᖏᑦ ᓄᓇᓕᕐᔪᐊᓃᑦᑐᑦ ᐃᓄᐃᑦ.30 

ᑕᐃᒪᐃᒃᑲᓗᐊᖅᑎᓪᓗᒍ, ᓱᓕ ᖃᐅᔨᒪᔭᐅᕗᑦ ᐱᐅᓐᖏᓐᓂᖅᓴᐅᓂᖏᑦ ᐋᓐᓂᐊᑖᖃᑦᑕᕐᓂᕐᒧᑦ ᑲᓇᑕᒥᐅᑦ ᐊᓯᖏᑕ ᓴᓂᐊᓂ. 
ᐱᓗᐊᖅᑐᒥᒃ, ᐃᓄᐃᑦ ᐃᒻᒥᓃᖃᑦᑕᕐᓂᖅᓴᐅᕗᑦ 11-ᖏᖅᓱᕐᓗᐊᖅᑐᒥᒃ ᑲᓇᑕᒥᐅᑦ ᐊᓯᖏᑕ ᐃᒻᒥᓃᖃᑦᑕᕐᓂᖏᓐᓂᒃ; 
ᐳᕙᓪᓗᖃᑦᑕᕐᓂᖅ 170-ᖏᖅᓱᕐᓗᐊᕐᓗᓂ ᐊᒥᓲᓂᖅᓴᐅᓂᖃᖅᐳᖅ ᓄᓇᖃᖅᑳᖅᓯᒪᔪᑦ ᓴᓂᐊᓂ ᐊᒻᒪ ᒪᕐᕈᐊᖅᑎᕐᓗᐊᕐᓗᒋᑦ 
ᓇᓚᐅᑦᑖᖅᑕᐅᓚᐅᖅᑐᓂᒃ 2004-ᒥ; ᐳᕙᒃᑯᑦ ᑳᓐᓱᑖᖃᑦᑕᕐᓂᖅ ᑲᓇᑕᒥᐅᓄᑦ ᐃᓄᖕᓄᑦ ᐊᒻᓲᓛᖑᖃᑕᐅᕗᑦ ᓯᓚᕐᔪᐊᒥᐅᓂᑦ31; 
ᐃᓱᒪᒧᑦ ᐃᖢᐊᓐᖏᖃᑦᑕᕐᓂᖅ ᐊᒻᒪ ᐊᖓᔮᕐᓇᖅᑐᓂᒃ ᐊᑐᕐᓂᕐᓗᖃᑦᑕᕐᓂᖅ ᐃᓱᒫᓘᓇᖅᐳᑦ ᑖᒃᑯᓇᓂᑦ. 

ᖃᓄᐃᓕᖓᓂᖏᑦ ᐋᓐᓂᐊᑦᑕᐃᓕᒪᔾᔪᑎᓕᕆᓂᖏᑦ: ᒐᕙᒪᑐᖃᒃᑯᑦ ᐊᐅᓚᑦᑎᔨᐅᕗᑦ ᓄᓇᖅᑲᑎᒌᕐᔪᐊᓂ 
ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᑮᓇᐅᔭᖃᖅᑎᑕᐅᓪᓗᑎᒃ ᐊᒻᒪ ᐃᓚᐃᓐᓇᕋᓗᐊᖏᑦ ᓇᒻᒥᓂᓕᖕᓄᑦ ᑐᕌᖓᓪᓗᑎᒃ ᐅᕝᕙᓗ ᓇᒻᒥᓂᖅ 
ᐊᑭᓖᔪᒪᔪᓄᑦ. 

ᑲᒪᔨᐅᓂᖅ ᐃᓄᐃᑦ ᐋᓐᓂᐊᑦᑕᐃᓕᒪᔪᓕᕆᓂᖏᓐᓂᒃ ᐊᒡᒍᖅᑕᐅᓯᒪᕗᖅ ᒐᕙᒪᑐᖃᒃᑯᓐᓄᑦ ᐊᒻᒪ ᒐᕙᒪᐅᔪᓄᑦ. ᒐᕙᓚᑐᖃᒃᑯᑦ 
ᐱᓕᕆᐊᖏᑦ ᐅᑯᐊᖑᕗᑦ ᐋᖅᑭᒃᓱᐃᓂᖅ ᐊᒻᒪ ᐊᑐᓕᖅᑎᑦᑎᓂᖅ ᑲᓇᑕᒥᐅᓄᑦ ᐊᓐᓂᐊᑦᑕᐃᓕᒪᔪᓕᕆᓂᕐᒥᒃ ᐊᑐᕐᓗ ᑲᓇᑕᒥ 
ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᒪᓕᒐᕐᒥᒃ; ᑮᓇᐅᔭᖃᖅᑎᑕᐅᕙᒃᑐᑦ ᒐᕙᒪᐅᔪᑦ; ᐊᒻᒪ ᐊᓯᖏᑦ ᐊᐅᓚᔾᔪᑎᖏᑦ, ᐱᖃᓯᐅᑎᓪᓗᒋᑦ 
ᐊᑐᐃᓐᓇᐅᑎᑦᑎᓂᖅ ᐋᓐᓂᐊᕕᓕᐊᖅᑐᓄᑦ ᓂᕆᐅᒋᔭᐅᕙᒃᑐᑦ ᑭᒃᑯᑐᐃᓐᓇᕐᓄᑦ; ᓄᓇᓕᖕᓄᑦ ᑐᕌᖓᔪᑦ ᐋᓐᓂᐊᑦᑕᐃᓕᒪᔾᔪᑏᑦ; 
ᐋᓐᓂᐊᑦᑕᐃᓕᒪᑎᑦᑎᓂᖅ; ᐊᒻᒪ ᑮᓇᐅᔭᖃᖅᑎᑦᑎᓂᖅ ᖃᐅᔨᓴᖅᑕᐅᔪᓂᒃ ᐊᒻᒪ ᐋᓐᓂᐊᑦᑕᐃᓕᒪᔪᓕᕆᓂᕐᒥᑦ 
ᑐᓴᐅᒪᔭᐅᔭᕆᐊᖃᖅᑐᓂᒃ. ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᕙᒃᐳᑦ ᐊᒻᒪ ᑖᒃᓯᓄᑦ ᑐᓂᕐᕈᓯᐊᓂᒃ ᒐᕙᒪᐅᔪᓄᑦ ᐊᑐᖅᑐᒃᓴᓂᒃ 
ᐋᓐᓂᐊᑦᑕᐃᓕᒪᔪᙵᓕᕆᓂᕐᒥᒃ ᑲᓇᑕᒥ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᒃᑯᑦ. 

ᑲᓇᑕᒥ ᒐᕙᒪᐅᔪᑦ ᐊᐅᓚᑦᑎᔨᐅᕗᑦ ᐊᒻᒪ ᑐᓂᓯᐅᖅᑲᐃᔨᐅᕗᑦ ᑲᓇᑕᒥ ᐋᓐᓂᐊᑦᑕᐃᓕᒪᔾᔪᓂᒃ. ᑖᒃᑯᐊ ᒐᕙᒪᐅᔪᑦ 
ᑮᓴᐅᔭᖃᖅᑎᑦᑎᕙᒃᐳᑦ ᐃᑲᔪᖅᑕᐅᓪᓗᑎᒃ ᒐᕙᒪᑐᖃᒃᑯᓐᓄᑦ ᑮᓇᐅᔭᒃᑯᑦ ᐊᒻᒪ ᑖᒃᓰᔭᕐᓂᕐᒧᑦ ᐱᔭᐅᓯᒪᔪᓂᒃ. ᑖᒃᑯᐊ ᒐᕙᓚᐃᑦ 
ᑲᒪᒋᔭᖃᖅᐳᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐱᖃᓯᐅᔾᔨᓪᓗᑎᒃ ᓇᓪᓕᐅᒃᑯᒫᓕᕆᓂᖏᑦ ᐋᓐᓂᐊᑖᕐᓂᕐᒧᑦ; ᐸᕐᓇᒍᑎᓕᐅᕐᓂᕐᒥᒃ, 
ᐊᑭᓖᕙᓪᓕᐊᓂᕐᒥᒃ ᐊᒻᒪ ᖃᐅᔨᓴᖃᑦᑕᕐᓂᕐᒥᒃ ᐋᓐᓂᐊᕖᑦ ᐊᐅᓚᑦᑎᐊᕐᓂᖏᓐᓂᒃ, ᓘᒃᑖᓄᑦ ᑲᒪᒋᔭᐅᓂᖅ, ᑲᑐᔾᔨᖃᑎᒌᓄᑦ 
ᑎᒥᐅᔪᓄᑦ ᑲᒪᒋᔭᐅᓂᖅ, ᐃᔭᒐᓕᕆᓂᖅ ᐋᓐᓂᐊᕕᖕᓂ ᐊᒻᒪ ᓄᓇᓕᖕᓄᑦ ᐋᓐᓂᐊᓯᐅᖅᑎᓂᒃ ᑕᑯᕕᖕᓂ; ᐊᒻᒪ ᐊᑭᖏᓐᓂᒃ 
ᐋᖅᑭᒃᓱᐃᖃᑕᐅᓂᖅ ᐃᖢᐊᖅᓴᐃᔨᓄᑦ ᑮᓇᐅᔾᔭᒃᓵᒃᓴᓂᒃ.32 

ᑖᒃᑯᐊᒐᓚᐃᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑐᕌᖓᔪᑦ ᐃᓄᖕᓄᑦ ᑮᓇᐅᔭᖃᖅᑎᑕᐅᕙᒃᐳᑦ ᐊᓪᓚᓄᑦ ᐊᒻᒪ ᐃᓄᖕᓄᑦ 
ᐋᓐᓂᐊᔪᓕᕆᔨᒃᑯᑦ ᑲᑎᒪᔨᖏᓐᓄᑦ (FNIHB) ᑲᓇᑕᒥ ᐋᓐᓂᐊᑦᑕᐃᓕᒪᔪᓕᕆᔨᒃᑯᓐᓂᑦ. FNIHB-ᒃᑯᓐᓂᑦ ᐃᓄᐃᑦ ᑐᓂᕐᕈᓯᐊᖅᐸᒃᐳᑦ 
ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᔾᔭᐃᒃᑯᑎᓂᑦ (ᑭᒍᓯᕆᔭᐅᓂᕐᒧᑦ, ᐃᔭᒐᖅᑖᕈᑎᓄᑦ, ᐃᔨᓕᕆᔭᐅᓂᕐᒧᑦ, ᑐᐊᕕᕐᓇᖅᑐᒥᒃ ᐃᓱᒪᒃᑯᑦ 
ᐊᒃᓱᕈᕐᓂᕐᒧᑦ, ᐋᓐᓂᐊᓗᓂ ᐱᓕᕆᔾᔪᑎᓄᑦ ᐊᒻᒪ ᐊᑐᕆᐊᓕᖕᓄᑦ ᐊᒻᒪ ᐊᐅᓪᓚᕈᑎᓄᑦ ᐋᓐᓂᐊᕕᖕᒧᑦ ᓄᓇᖅᑲᑎᒌᑦ ᓯᓚᑖᓄᑦ); 
ᐊᒻᒪ ᑕᒪᒃᑯᓄᖓ ᓄᓇᓕᖕᓂᑦ ᐱᓯᒪᔪᑦ ᐋᓐᓂᐊᑦᑕᐃᓕᒪᔾᔪᑏᑦ ᐱᓕᕆᐊᖑᔪᑦ ᓴᖅᑭᔮᖅᑎᑦᑎᔾᔪᑕᐅᔪᓪᓗ. 
 

                                                           
29 ᐃᓄᐃᑦ ᑐᓐᖓᓱᒡᕕᖓᑦ: Inuittuttarvingat,www.naho.ca/inuit ᓴᖅᑭᑕᐅᓚᐅᖅᑐᑦ ᒫᔾᔨ 2011-ᒥ; ᐊᒻᒪ ᑲᓇᑕᒥ ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ 
ᑲᑎᒪᔨᖏᑦ ᐅᓂᒃᑳᓕᐅᓚᐅᖅᑐᑦ, The Health Status of Canada’s First Nations, Métis and Inuit Peoples, ᔮᓐᓄᐊᕆ 
30 ᓖᓴ ᔮᒃᓴᓐ ᐴᓪᕗ ᐊᒻᒪ ᐊᓯᖏᑦ ᐅᓂᒃᑳᓕᐊᖏᓐᓂᑦ; ᒪᑉᐱᖅᑐᒐᖓ 48 
31 ᐅᓂᒃᑳᓕᐊᖑᓯᒪᔪᑦ Inuit Statistical Profile, Inuit Tapiriit Kanatami, 2008 
32 ᑲᓇᑕᒥ ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ ᖃᕆᓴᐅᔭᒃᑯᑦ ᕿᒥᓯᕐᕈᓇᒍᑎᒥᒃ ᓴᖅᑭᑎᑦᑎᓚᐅᖅᑐᑦ ᕖᕗᐊᕆ 2011; http://www.hc-sc.gc.ca/hcs-
sss/pubs/system-regime/2005-hcs-sss/biblio-eng.php 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᔾᔭᐃᒃᑯᖏᑦ (NIHB, ᖃᓪᓗᓈᑎᑐᑦ), ᐊᖏᓛᖑᔪᖅ ᒐᕙᒪᑐᖃᒃᑯᑦ ᑮᓇᐅᔭᖅᑐᖅᑎᑕᖏᓐᓂᒃ, 
ᐊᐅᓚᑕᐅᕗᖅ ᐃᓚᖏᓐᓄᑦ ᐊᕕᒃᑐᖅᓯᒪᔪᓄᑦ ᐅᕝᕙᓗ ᑲᓇᑕᒥ ᐋᓐᓂᐊᑦᑕᐃᓕᒪᔪᓕᕆᔨᒃᑯᓐᓄᑦ ᑖᒃᑯᐊᓗ ᐊᒡᒍᖅᑐᐃᖃᑦᑕᓐᖏᑦᑐᑦ 
ᐃᓄᐃᑦ ᐊᑐᖅᑕᖏᓐᓂᒃ. ᑕᐃᒪᐃᓐᓂᖓᓄᑦ ᐊᔪᕐᓇᒐᓚᒃᐳᖅ ᖃᐅᔨᓴᕆᐊᖓ ᑮᓇᐅᔭᑦ ᑐᕌᖅᑕᑦᑎᐊᕋᓗᐊᕐᒪᖔᑕ ᐃᓄᖕᓄᑦ 
ᑐᕌᖓᔪᑦ. 
 
ᐊᓯᖏᑦ ᒐᕙᒪᑐᖃᒃᑯᑦ ᐱᓕᕆᕕᖏᑦ ᑮᓇᐅᔭᖃᖅᑎᑦᑎᕙᒃᐳᑦ ᐃᑲᔪᕋᓱᒃᑐᓂᒃ ᐃᓄᐃᑦ ᐃᖢᐊᑦᑎᐊᕐᓂᖏᓐᓄᑦ, ᓲᕐᓗ ᒪᑯᐊ 
ᓄᓇᖃᖅᑳᖅᓯᒪᔪᓄᑦ ᑐᕌᖓᔪᑦ (Aboriginal Head Start) ᐊᒻᒪ ᓱᕈᓯᓛᓕᕆᓂᕐᒧᑦ ᑐᕌᖓᔪᓂᒃ.33 
 
ᒐᕙᒪᒃᑯᓐᓄᑦ ᑲᓇᑕᒥ ᐊᐅᓚᑦᑎᔾᔪᑕᐅᔪᑦ ᐊᓐᓂᐊᑦᑕᐃᓕᒪᔾᔪᑎᓂᒃ ᐊᑐᕐᓂᖃᖅᑐᓂᒃ ᐃᓄᖕᓄᑦ ᑲᓇᑕᒥᐅᓄᑦ: 1988-ᒥ ᓄᓇᑦᓯᐊᑉ 
ᒐᕙᒪᒃᑯᖏᑦ (ᖃᓪᓗᓈᑎᑐᑦ, GNWT) ᐊᒻᒪ 1999-ᒥ, ᓄᓇᕗᑦ ᒐᕙᒪᒃᑯᖏᑦ (ᖃᓪᓗᓈᑎᑐᑦ, GN) ᐊᖏᖃᑎᒌᒍᑎᓂᒃ 
ᐊᑎᓕᐅᖃᑎᖃᓚᐅᖅᐳᑦ ᒐᕙᒪᑐᖃᒃᑯᓐᓂᒃ, ᑲᒪᔨᐅᓂᐊᕐᓗᑎᒃ ᐋᓐᓂᐊᑦᑕᐃᓕᒪᔾᔪᑎᓕᕆᓂᕐᒥᒃ ᓄᓇᕗᒻᒥᐅᓕᒫᓄᑦ, ᐱᖃᓯᐅᑎᓗᒋᑦ 
ᑐᕌᖓᔪᑦ ᐃᓄᖕᓄᑦ ᐊᒻᒪ ᐊᓪᓚᓄᑦ. ᐃᓅᕕᐊᓗᐃᑦ ᐱᕙᒃᐳᑦ ᐋᓐᓂᐊᑦᑕᐃᓕᒪᔾᔪᑎᖏᓐᓂᒃ ᒐᕙᒪᖏᑕ ᐊᕕᒃᑐᖅᓯᒪᓂᖏᓐᓂ 
ᐋᖅᑭᒃᓱᖅᑕᐅᓚᐅᖅᑐᓂᒃ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ. ᐃᓄᐃᑦ ᓄᓇᕗᒻᒥ ᐱᕙᒃᐳᑦ ᐋᓐᓂᐊᑦᑕᐃᓕᒪᔾᔪᑎᖏᓐᓂᒃ 
ᐊᑕᐅᓯᕐᒨᓕᖓᔪᒥᑦ ᓄᓇᕗᒻᒥᐅᓕᒫᓄᑦ ᑐᕌᖓᔪᒥᒃ. ᐃᓄᐃᑦ ᓄᓇᕕᖕᒥ ᐱᕙᒃᐳᑦ ᐋᓐᓂᐊᑦᑕᐃᓕᒪᔾᔪᑎᖏᓐᓂᒃ ᓄᓇᕕᑦ 
ᐋᓐᓂᐊᑦᑕᐃᓕᒪᔾᔪᑎᓕᕆᔨᒃᑯᑦ ᑲᑎᒪᔨᖏᓐᓂᑦ (ᖃᓪᓗᓈᑎᑐᑦ, Nunavik Regional Board of Health and Social Services). 
ᑖᒃᑯᐊ ᑲᑎᒪᔩᑦ, ᐊᐅᓚᑕᐅᔪᑦ ᐃᓄᖕᓄᑦ, ᓴᖅᑭᑕᐅᓚᐅᖅᐳᑦ ᔭᐃᒻᔅ ᕙᐃᒥ ᐊᖏᖃᑎᒌᒍᑎᒧᑦ. ᐋᓐᓂᐊᑦᑕᐃᓕᒪᔾᔪᑎᓄᑦ ᑐᕌᖓᔪᑦ 
ᑮᓇᐅᔭᑦ, ᑯᐸᐃᒃ ᒐᕙᒪᖏᓐᓄᑦ ᐊᒻᒪ ᒐᕙᒪᑐᖃᒃᑯᓐᓄᑦ, ᐃᖏᕐᕋᕙᒃᐳᑦ ᑯᐸᐃᒃ ᒐᕙᒪᒃᑯᖏᓐᓂᑦ ᑲᑎᒪᔨᓄᑦ. ᐃᓚᖏᑦ ᑮᓇᐅᔭᓂᒃ 
ᑐᓂᕐᕈᓯᐊᖑᕙᒃᑐᑦ ᑲᑎᒪᔨᓄᑦ ᑐᕌᑦᑕᐅᑎᒋᕙᒃᐳᑦ ᑲᑎᒪᔨᓄᑦ.34 ᓄᓇᑦᓯᐊᕗᑦ ᒐᕙᒪᒃᑯᖏᑦ ᐋᓐᓂᐊᑦᑕᐃᓕᒪᔾᔪᑎᓕᕆᔨᖏᑦ ᐊᒻᒪ 
ᐃᓄᓕᕆᔨᖏᑦ ᑲᒪᔨᐅᕗᑦ ᓴᖅᑭᔮᖅᑎᑦᑎᓂᕐᒥᒃ ᐋᓐᓂᐊᑦᑕᐃᓕᒪᓂᕐᒥᒃ ᐊᒻᒪ ᐃᓄᖕᓄᑦ ᑐᕋᖓᔪᓂᒃ ᓛᐳᕋᑐᐊᒥᐅᑦ ᐊᑎᖃᖃᑕᐅᔪᑦ 
ᐱᓪᓗᒋᑦ. ᑖᒃᑯᐊ ᐊᐅᓚᑕᐅᓂᖏᑦ ᐱᔭᕆᐊᑐᒐᓚᒃᐳᑦ ᐋᓐᓂᐊᕕᖕᓄᑦ ᐊᒻᒪ ᑲᒪᓂᕐᒧᑦ ᐊᐃᑦᑐᕐᓗᐃᔭᒃᑐᓂᒃ ᐋᓐᓂᐊᑖᖑᔪᓐᓇᖅᑐᓂᒃ, 
ᑖᒃᑯᐊ ᑲᒪᔨᐅᓪᓗᑎᒃ Labrador Grenfell Health, ᑖᒃᑯᐊ ᐊᑕᐅᓯᐅᔪᑦ ᑎᓴᒪᓂᑦ ᓂᐅᕙᓐᓛᓐᒥ. 
 
ᐃᒪᐃᒐᔪᒃᐳᑦ ᐃᓄᐃᑦ ᓄᓇᖏᓐᓂ, ᐊᐅᓚᕆᐊᖃᓲᑦ ᓄᓇᒥᓂᑦ ᐋᓐᓂᐊᕕᓕᐊᕆᐊᓖᑦ ᐱᐅᓴᖅᑕᐅᔭᕿᐊᓖᑦ. ᑖᒃᑯᐊ ᐃᓄᐃᑦ 
ᓄᓇᖏᑦ ᐊᖅᑯᑎᒃᑯᑦ ᐅᐸᒐᒃᓴᐅᓐᖏᑎᓪᓗᒋᑦ ᐊᕐᕌᒍᓕᒫᖅ ᒪᑐᐃᖓᔪᓐᓇᖅᑐᓂᒃ, ᐋᓐᓂᐊᕕᓕᐊᕆᐊᓖᑦ ᖃᖓᑕᓲᒃᑯᑦ 
ᐊᐅᓪᓚᖅᑎᑕᐅᔭᕿᐊᖃᓲᖑᕗᑦ ᓘᒃᑖᒧᑦ ᑕᑯᓂᐊᕐᓗᑎᒃ ᐅᕝᕙᓗ ᐋᓐᓂᐊᕕᓕᐊᕐᓗᑎᒃ. ᐃᓛᓐᓂᒃᑯᑦ ᓯᓚᕈᔪᒧᑦ 
ᐊᐅᓪᓚᕈᓐᓇᐃᓪᓕᔾᔪᑕᐅᕙᒃᐳᖅ.35 
 
ᑮᓇᐅᔭᑦ ᐊᑐᖅᑕᐅᓂᖏᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ: ᑖᒃᑯᐊ ᓄᑖᖑᓛᑦ ᐊᑐᕐᓗᒋᑦ ᖃᐅᔨᓇᖅᐳᖅ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 
ᑲᓇᑕᒥ ᐋᓐᓂᐊᑦᑕᐃᓕᒪᔾᔪᑎᓕᕆᓂᕐᒥᒃ 2007-ᒥ CAD$161B-ᖑᓚᐅᖅᐳᑦ ᐊᒻᒪ ᓇᓚᐅᑦᑖᖅᑕᐅᓯᒪᔪᑦ ᐊᑐᕐᓗᒋᑦ 2008-ᒥ ᐊᒻᒪ 
2009-ᒥ CAD$173.6B-ᖑᓂᐊᕐᓗᑎᒃ ᐊᒻᒪ CAD$183.1B-ᖑᓗᑎᒃ ᑭᖑᓂᐊᓂ. ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐊᑐᖅᑕᐅᓚᐅᖅᑐᑦ 
ᐃᓄᓕᒫᓄᑦ ᐊᒡᒍᕐᓗᒋᑦ $4,889-ᖑᓚᐅᖅᐳᑦ 2007-ᒥ ᐊᒻᒪ ᓇᓚᐅᑦᑖᖅᑕᐅᓯᒪᓪᓗᑎᒃ $5,211-ᖑᓗᑎᒃ 2008-ᒥ ᐊᒻᒪ 2009-ᒥ 
$5,452-ᖑᓗᑎᒃ.36 
 
ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᔪᑦ ᐋᓐᓂᐊᑦᑕᐃᓕᒪᔾᔪᑎᓕᕆᔾᔪᑎᖏᑦ, ᐊᒻᒪ ᒐᕙᒪᖏᑦ ᐊᔾᔨᒌᓐᖏᑦᑐᓂᒃ ᐊᑐᖅᐸᒃᐳᑦ 
ᐊᓐᓂᐊᑦᑕᐃᓕᒪᔪᓕᕆᓂᕐᒧᑦ. ᑕᐃᒪᐃᒍᑎᖃᖅᐳᖅ, ᐃᓚᖓᒍᑦ, ᐃᓄᖏᑕ ᐊᒡᒍᖅᑕᐅᔪᓐᓇᕐᓂᖏᑦ ᐱᓪᓗᒋᑦ, ᐱᖃᓯᐅᑎᓪᓗᒋᑦ 
ᐃᓄᒋᐊᖕᓂᖏᑦ ᐊᒻᒪ ᓇᒦᓐᓂᖏᑦ ᓄᓇᓕᖏᑦ. ᑖᒃᑯᐊ ᐅᑭᐅᖅᑕᖅᑐᒥ ᒐᕙᒪᐅᔪᑦ ᐊᒥᓲᓛᖑᕗᑦ ᑮᓇᐅᔭᓂᒃ ᐊᑐᖃᑦᑕᕐᓂᖏᑦ 
ᐃᓄᖏᑕ ᐊᒥᓲᓂᖏᑦ ᒪᓕᒡᓗᒋᑦ ᓄᓇᖏᑦ ᐊᖏᔪᐊᓘᑎᓪᓗᒋᑦ ᐊᒻᒪ ᐃᓄᑭᑦᑐᑎᒃ. 2009-ᒥ, ᐅᑭᐅᖅᑕᖅᑐᒥ ᒐᕙᒪᐅᔪᓄᑦ, ᑮᓇᐅᔭᑦ 
ᐊᑐᖅᑕᐅᓚᐅᖅᑐᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᒪᐃᓕᖓᓚᐅᖅᐳᑦ ᑮᓇᐅᔭᓕᐊᖏᓐᓂᑦ ᓄᓇᕗᒻᒥ 25.8%-ᒥᒃ, 13.8%-ᒥᒃ 
ᔫᑳᓐᒥ ᐊᒻᒪ 8.3%-ᖑᓪᓗᓂ ᓄᓇᑦᓯᐊᒥ.37 
 

 

 
                                                           
33 ᐃᓄᐃᑦ ᑕᐱᕇᑦ ᑲᓇᑕᒥᐅᓂᒃᑳᓕᐊᖏᑦ, ITK 2004 Backgrounder on Health op cit 
34 ᐃᓄᐃᑦ ᑕᐱᕇᑦ ᑲᓇᑕᒥᐅᓂᒃᑳᓕᐊᖏᑦ, ITK Backgrounder on Health, op cit 
35 ᓄᓇᖃᖅᑳᖅᓯᒪᔪᓂᒃ ᓈᓴᐃᓂᖅ Aboriginal Peoples Survey, 2006: ᐅᓂᒃᑳᓕᐊᖅ, Inuit Health and Social Conditions, ᕼᐃᐊᑕ 
ᑕᐃᑦ, ᑲᓇᑕᒥ ᑭᓪᓕᓯᓂᐊᖅᑏᑦ (Heather Tait, Statistics Canada), ᑎᓯᐱᕆ 2008 
36 ᐅᓂᒃᑳᓕᐊᑦ National Health Expenditure Trends, Canadian Institute for Health Information, Ottawa, Canada; 2009 
37 ᑖᒃᑯᓇᓐᖓᑦ ᓱᓕ 

ᓱᑯᑦᑲ (ᐅᓚᓴ) 

ᐃᓄᖏᑕ ᐊᒥᓲᓂᖏᑦ: 2002-ᒥ ᐅᓚᓴᒃᑯᑦ ᓈᓴᐃᓂᖏᓐᓂ, 1,750-ᖑᓚᐅᖅᐳᑦ ᐃᓄᐃᑦ 279,794-ᓂᑦ ᐱᖅᑯᓯᖃᑎᒌᓐᖏᑦᑐᓂᒃ 
40-ᓂᒃ ᐅᓚᓴᐅᑉ ᐅᑭᐅᖅᑕᖅᑐᖓᓂ.38 ᐊᒥᓲᓂᖏᑦ ᑕᑯᓐᓇᕐᓗᒋᑦ, ᓄᓇᖃᖅᑳᖅᓯᒪᔪᑦ ᐅᑭᐅᖅᑕᖅᑐᖓᓂ 0.2%-ᖑᕗᑦ ᐅᓚᓴᐅᑉ 
ᐃᓄᒋᐊᖕᓂᖓᓂ 143,221,000-ᖑᓪᓗᑎᒃ. 

ᓄᓇᖓᑕ ᐊᖏᓂᖓ ᐊᒻᒪ ᐊᐅᓚᑕᐅᓂᖓ ᒐᕙᒪᓄᑦ: ᓯᓚᕐᔪᐊᒥ ᐅᓇᑕᕕᒡᔪᐊᕐᓂᖅ ᐊᐃᑉᐸᖓ ᑭᖑᓂᐊᒍᑦ, 
ᐃᓐᓄᒃᐸᓪᓕᐊᒻᒪᕆᓕᓚᐅᖅᐳᖅ ᐅᓚᓴᐅᑉ ᐊᑯᓐᓂᖓᓂᑦ ᓱᑯᑦᑲ ᓄᓇᖓᓐᓄᑦ ᐊᒻᒪ ᑕᒪᓐᓇ ᐊᑦᑐᐃᓂᖃᒻᒪᕆᓚᐅᖅᐳᖅ ᓱᑯᑦᑲ 
ᐃᓄᖕᓂᒃ. ᖃᑦᓰᓐᓇᐅᓛᖑᓕᓚᐅᖅᐳᑦ ᓄᓇᖏᓐᓂ ᒪᕐᕈᐊᖅᑎᕐᓗᐊᕐᓗᓂ ᐃᓐᓄᓚᐅᕐᒪᑕ ᑕᐃᑉᓱᒪᓂ. ᑭᓯᐊᓂᓕ, ᓱᕋᑦᑎᓚᐅᖅᑎᓪᓗᒍ 
USSR 1990 ᐊᕐᕌᒍᖏᓐᓂ, ᐃᓄᐃᖅᐸᓪᓕᐊᖔᓕᓚᐅᖅᐳᖅ ᐃᓄᒋᓚᐅᖅᑕᖏᑦ USSR-ᖑᑎᓪᓗᒍ ᓄᓇᑐᖃᖏᓐᓄᑦ ᐅᑎᕐᒪᑕ 
ᓇᒻᒥᓂᖅ ᐊᐅᓚᓕᕐᓗᑎᒃ ᓄᓇᖅᑲᑎᒌᕐᔪᐊᑦ. ᑕᐃᒪᐃᓐᓂᖓᓄᑦ, ᓱᑯᑦᑲᐅᑉ ᐃᓄᖃᕐᓂᖓ ᖃᑦᓰᓐᓇᕈᕆᐊᓚᐅᖅᐳᖅ 164,000-ᓂᑦ 
1989-ᒥ 74,000-ᓄᑦ ᑕᐃᑉᓱᒪᓂ ᓈᓴᖅᑕᐅᖕᒪᑕ 2002-ᒥ.39 

ᐱᓕᕆᓂᕐᒧᑦ ᐊᕝᕕᐊᖅᑐᑦ: ᑐᖁᔾᔪᑕᐅᕙᒃᑐᑦ ᐱᕐᕈᐊᕿᓂᕐᒧᑦ, ᐃᓄᐊᕐᓂᕐᒧᑦ ᐊᒻᒪ ᐃᒻᒥᓃᕐᓂᕐᒧᑦ ᐊᒥᓱᐊᓘᕗᑦ ᐅᓚᓴᐅᑉ 
ᐅᑭᐅᖅᑕᖅᑐᖓᓂ ᐱᓗᐊᖅᑐᒥᒃ ᓄᓇᖃᖅᑳᖅᓯᒪᔪᓂᑦ. ᓂᖓᕐᓂᒃᑯᑦ ᑐᖁᔾᔪᑕᐅᕙᒃᑐᑦ ᐊᒻᒪ ᐃᒥᐊᓗᖕᒥᒃ ᐊᑐᕐᓂᕐᓗᖕᓂᐅᕙᒃᑐᖅ 
ᓇᑲᒍᑕᐅᕙᒃᐳᖅ ᐃᓅᓯᕐᓄᑦ ᐅᑭᐅᖅᑕᖅᑐᖓᓂ (ᓄᓇᖃᖅᑳᖅᓯᒪᔪᑦ ᐊᒻᒪ ᐊᓯᖏᑦ). ᐃᓅᓂᐊᕐᓂᕐᒥᒃ ᓂᕆᐅᒍᓐᓇᕐᓂᖅ ᓈᓴᐅᑎᒃᑯᑦ 
ᖃᑦᓰᓐᓇᐅᓂᖅᓴᐅᕗᑦ ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᖓᓂ ᓇᓚᐅᑦᑖᖅᑕᐅᓚᐅᖅᐳᖅ 2004-ᒥ 45 ᐊᕐᕌᒍᑦ ᐊᖑᑎᓄᑦ ᐊᒻᒪ 55 
ᐊᕐᕌᒍᑦ ᐊᕐᓇᓄᑦ ᓴᓂᓕᕇᓕᖅᑎᓪᓗᒋᑦ ᑖᒃᑯᐊ ᐅᓚᓴᓕᒫᒥ 61 ᐊᕐᕌᒍᑦ ᐊᖑᑎᓄᑦ ᐊᒻᒪ 74 ᐊᕐᕌᒍᑦ ᐊᕐᓇᓄᑦ.40 
ᐃᖅᑲᐅᒪᔭᕆᐊᖃᖅᐳᒍᑦ ᐋᓐᓂᐊᑦᑕᐃᓕᒪᔾᔪᑎᓕᕆᓂᖅ ᐅᓚᓴᒥ ᐱᐅᒍᓐᓃᖅᐹᓪᓕᓚᐅᕐᒪᑕ ᐅᓚᓴᒃᑯᑦ ᓄᓇᖅᑲᑎᒌᕐᔪᐊᖏᑦ 
ᓴᖅᑭᑕᐅᓚᐅᖅᑎᓪᓗᒋᑦ 1991-ᒥ. ᐳᕙᓪᓗᖃᑦᑕᕐᓂᖅ (ᐊᒡᒍᖅᑐᖅᓯᒪᓪᓗᓂ 69/100,000 ᐊᒥᓲᓂᓕᖕᓂᑦ41), ᑳᓐᓴᑖᖃᑦᑕᕐᓂᖅ ᐊᒻᒪ 
ᐆᒻᒪᑎᒧᑦ ᐋᓐᓂᐊᑖᕐᓂᖅ ᐊᒥᓲᓛᖑᕗᑦ ᓄᓇᖅᑲᑎᒌᕐᔪᐊᓂᒃ ᒪᑭᒪᓂᖃᑦᑎᐊᖅᑐᓂᒃ. ᐊᓴᐱᖃᒐᓚᒃᑑᒋᕗᑦ 11-ᖑᓪᓗᑎᒃ     
1,000-ᓂᑕᒫᖅ ᐃᓐᓇᕐᓄᑦ. ᑭᓯᐊᓂᓕ, ᐱᕈᖅᐹᓪᓕᖅᓯᒪᕗᖅ ᑮᓇᐅᔭᖃᖅᑎᑦᑎᓂᖅ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ 10-ᓂᒃ ᐊᕐᕌᒍᓂᒃ 
ᐃᓗᐊᓂ ᐊᒻᒪ ᐋᓐᓂᐊᑦᑕᐃᓕᒪᔪᓕᕆᓂᖅ ᐊᖅᑭᒋᐊᖅᑕᐅᓪᓗᓂ ᐅᖃᐅᑕᐅᓚᐅᖅᑎᓪᓗᒍ ᐱᓇᓱᐊᒐᐅᓂᐊᕐᓂᖓ 2011 
ᐱᒋᐊᕐᓂᕈᔪᐊᓂ. 
 
ᖃᓄᐃᓕᖓᓂᖏᑦ ᐋᓐᓂᐊᑦᑕᐃᓕᒪᔾᔪᑎᓕᕆᓂᖏᑦ: ᐅᓚᓴᒃᑯᑦ ᒐᕙᒪᖏᑕ ᐊᐅᓚᔾᔪᑎᖓ ᐊᑐᐃᓐᓇᐅᑎᑦᑎᓂᐊᖅᓯᒪᕗᖅ 
ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐊᑭᖃᓐᖏᓪᓗᓂ ᐅᓚᓴᒥᐅᓕᒫᓄᑦ. ᑭᓯᐊᓂᓕ, ᑮᓇᐅᔭᖃᖅᑎᑦᑎᔪᓐᓇᕐᓂᖅ 
ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐊᑕᐅᓯᐅᓐᖏᑦᑐᒥᑦ ᐱᓯᒪᕗᖅ ᒐᕙᒪᒃᑯᓐᓂᑦ ᐊᒻᒪ ᐊᓯᖏᓐᓂᑦ: ᑖᒃᓰᔭᕐᓂᕐᒧᑦ ᐋᓐᓂᐊᑦᑕᐃᓕᒪᓂᕐᒧᑦ 
ᓇᓪᓕᐅᒃᑯᒫᖃᕐᓂᖅ; ᐃᖅᑲᓇᐃᔭᖅᑏᑦ ᐃᓚᓐᖔᔭᐅᔾᔪᑎᖏᒍᑦ ᐋᓐᓂᐊᓂᕐᒧᑦ ᓇᓪᓕᐅᒃᑯᒫᖃᕐᕕᖕᒧᑦ; ᓇᒻᒥᓂᖅ ᐃᓕᐅᖅᑲᐃᓂᖅ 
ᓇᓪᓕᐅᒃᑯᒫᒧᑦ; ᐋᓐᓂᐊᕕᖕᒧᑦ ᐊᑭᓕᖅᓯᓂᖅ ᓇᒻᒥᓂᖅ; ᐊᒻᒪ “ᐃᔨᕋᖅᑐᕐᓂᒃᑯᑦ” ᓘᒃᑖᓄᑦ ᐊᒻᒪ ᐋᓐᓂᐊᕕᖕᓄᑦ ᐊᑭᓖᖃᑦᑕᕐᓂᖅ. 
 
ᑲᒪᔨᐅᔪᑦ ᐊᓐᓂᐊᑦᑕᐃᓕᒪᔪᓕᕆᓂᕐᒥᒃ: ᐅᓚᓴᒥ ᐋᓐᓂᐊᑦᑕᐃᓕᒪᔪᓕᕆᓂᖅ ᐊᐅᓚᑕᐅᕗᖅ ᐊᑕᐅᓯᐅᓕᖓᓐᖏᑦᑐᒧᑦ 
ᐱᖓᓲᓕᖓᔪᒧᑦ ᐅᓚᓴᓕᒫᒧᑦ, ᐊᕕᒃᑐᖅᓯᒪᓂᖏᓐᓄᑦ (Oblast) ᐊᒻᒪ ᓄᓇᓕᖕᓄᑦ (Rayon). 1/3-ᖑᕗᑦ ᐃᓄᖏᓐᓂᑦ 
ᐋᓐᓂᐊᑦᑕᐃᓕᒪᔪᓕᕆᔨᖃᖅᑐᑦ ᐃᖅᑲᓇᐃᔮᖏᒍᑦ ᐊᒻᒪ ᐋᓐᓂᐊᕕᖃᖅᑐᑎᒃ. ᑖᒃᑯᐊ ᐊᕕᑦᑐᖅᓯᒪᔪᓂ ᑮᓇᐅᔭᑦ ᐊᐅᓚᑕᐅᕗᑦ 
ᒐᕙᒪᖏᓐᓄᑦ, ᐊᒻᒪ ᐊᔾᔨᒌᓐᖏᑦᑑᕗᑦ ᐅᓚᓴᒥ ᐋᓐᓂᐊᑦᑕᐃᓕᒪᔾᔪᑎᓕᕆᔾᔪᑎᖏᑦ. 
  
ᐋᓐᓂᐊᑦᑕᐃᓕᒪᔪᓕᕆᓂᖅ ᐅᓚᓴᒥ ᑲᒪᒋᔭᐅᕗᑦ ᐅᓚᓴᒧᑦ ᒐᕙᒪᓄᑦ, Oblast-ᓄᑦ ᐊᒻᒪ Rayon-ᓄᑦ, ᒪᓕᒐᖃᖅᑐᑎᒃ ᒐᕙᒪᖏᒍᑦ 
ᐊᒻᒪ Oblast-ᑎᒍᑦ ᐊᒻᒪ ᓄᓇᓕᖕᓄᑦ ᑮᓇᐅᔭᖃᖅᑎᑕᐅᕗᑦ (ᓲᕐᓗ, ᒐᕙᒪᒃᑯᓐᓂᑦ ᐊᒻᒪ ᑐᓂᕙᒃᑕᖏᓐᓂᒃ, Oblast ᑮᓇᐅᔭᖏᓐᓂᒃ 
ᐊᒻᒪ ᓇᓪᓕᐅᒃᑯᒫᖏᓐᓂᑦ). ᑭᓯᐊᓂ, ᑖᒃᓰᔭᕈᑕᐅᔪᑦ ᐊᑐᖅᑕᐅᕙᒃᐳᑦ ᐋᓐᓂᐊᑦᑕᐃᓕᒪᔪᓕᕆᓂᕐᒥ ᐊᕕᒃᑐᖅᓯᒪᔪᓄᑦ, ᑖᒃᑯᐊ 
ᐊᔪᖅᓴᕐᓂᖅᓴᖏᑦ ᐱᖃᓗᐊᓐᖏᓐᓂᖅᓴᐅᓪᓗᑎᒃ. ᑕᐃᒪᐃᓐᓂᖓᓄᑦ, ᐱᐅᓂᖏᑕ ᐊᔾᔨᒌᓐᖏᓐᓂᖏᑦ ᐊᒻᒪ ᐊᑐᐃᓐᓇᐅᓂᖏᑕ 
ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐊᔾᔨᒌᓐᖏᓚᑦ ᓇᒥ ᓄᓇᖃᕈᕕᑦ ᒪᓕᒡᓗᑎᒃ. ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᐋᖅᑭᒋᐊᖅᑎᑦᑎᓇᓱᖕᓂᖅ 
ᐱᒻᒪᕆᐊᓘᕗᑦ ᐅᓚᓴᒥ. 
 

                                                           
38 ᐋᓐᑐᕉ ᑯᔅᓚᕝ (Andrew, Kozlov), ᒋᐊᓕᓇ ᕗᓱ ᓯᑭ (Galina Vershubsky), ᒪᕆᐊ ᑯᔅᓘᕙ (Maria Kozlova) ᐅᓂᒃᑳᓕᐊᖏᑦ;  
Indigenous Peoples of Northern Russia: Anthropology and Health; Circumpolar Health Supplements (2007:1)  
39 ᑖᒃᑯᐊ ᓱᓕ ᐅᓂᒃᑳᓕᐊᖑᓯᒪᔪᑦ ᒪᑉᐱᖅᑐᒐᖓ 27 
40 ᑖᒃᑯᐊ ᓱᓕ ᐅᓂᒃᑳᓕᐊᖑᓯᒪᔪᑦ ᒪᑉᐱᖅᑐᒐᖓ 29 
41 ᐅᓂᒃᑳᓕᐊᖑᓯᒪᔪᑦ World Health Organization; Russian Federation Health Profile; 
http://www.who.int/gho/countries/rus.pdf accessed March 2011 

ᐋᓐᓂᐊᕕᖃᕐᓂᖅ ᐊᔾᔨᒋᓐᖏᓐᓂᖃᐅᖅᐳᖅ ᑭᓯᐊᓂ ᑕᒪᒃᑯᐊ ᐊᖏᓂᖅᓴᐃᑦ ᓄᓇᓕᕋᓛᓄᑦ ᐊᑐᐃᓐᓇᐃᑎᑦᑎᕙᒃᐳᑦ; ᑖᒃᑯᐊ 
ᐊᖏᓂᖅᓴᐃᑦ ᐋᓐᓂᐊᕖᑦ ᐃᓄᒋᐊᖕᓂᖅᓴᓄᑦ ᐊᑐᖅᑕᐅᓪᓗᑎᒃ ᐊᒻᒪ ᐱᓚᒃᑐᐃᔪᓐᓇᖅᑐᑎᒃ; ᐃᓄᓕᕐᔪᐊᓂ ᐋᓐᓂᐊᕖᑦ 
ᑭᓱᑐᐃᓐᓇᕐᓂᒃ ᑲᒪᔪᓐᓇᖅᑐᑦ; ᐊᒻᒪ ᓱᕈᓯᕐᓄᑦ ᑐᕌᖓᔪᑦ ᐋᓐᓂᐊᕖᑦ. 
 
ᑮᓇᐅᔭᑦ ᐊᑐᖅᑕᐅᓂᖏᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ: ᑖᒃᑯᐊ ᐅᓚᓴᒥ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᓕᕆᔾᔪᑎᒋᓚᐅᖅᑕᖏᑦ 
ᐱᑕᖃᓐᖏᒃᑲᓗᐊᖅᑎᓪᓗᒋᑦ, 2008-ᒥ ᓈᓴᖅᑕᐅᔪᕕᓃᑦ ᓇᓗᓇᐃᖅᓯᕗᑦ ᐊᑐᖅᑐᕕᓂᐅᓂᖏᓐᓂᒃ ᐃᓄᖏᑕ ᐊᒥᓲᓂᖏᓐᓄᑦ 
ᐊᒡᒍᖅᓯᒪᓗᒋᑦ US$866-ᓂᒃ. ᑖᒃᑯᐊ ᑲᑎᓕᒫᕐᓗᒋᑦ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᒋᑎᑕᐅᔪᕕᓃᑦ 2008-ᒥ 
ᓄᓇᖅᑲᑎᒌᕐᔪᐊᖏᑕ ᑮᓇᐅᔭᓕᐊᖏᑕ 5.2%-ᖑᓚᐅᖅᐳᖅ.42 
 

ᓴᓂᓕᕇᓕᖅᑎᑦᑎᓂᖅ ᑖᒃᑯᓂᖓ ᐋᓐᓂᐊᑦᑕᐃᓕᒪᔪᓕᕆᔾᔪᑎᓂᒃ 

ᐃᓕᐅᖅᑲᖅᓯᒪᔪᑦ ᐆᒪ ᐊᑖᓂ ᓇᓗᓇᐃᖅᓯᓯᒪᕗᑦ ᐊᔾᔨᒌᓐᖏᓐᓂᖏᓐᓂᒃ ᑖᒃᑯᐊ ᑎᓴᒪᐅᔪᑦ ᐃᓄᐃᑦ ᓄᓇᖅᑲᑎᒌᖏᓐᓂ 
ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᖃᖅᑎᑦᑎᑎᐊᖃᑦᑕᕐᓂᖅ ᐊᕐᕌᒍᑕᒫᖅ. ᑖᒃᑯᐊ ᑐᑭᒨᖓᔪᑦ ᑎᓴᒪᖓᓐᓂ ᓇᓗᓇᐃᖅᓯᓯᒪᕗᑦ 
ᐃᓅᓂᐊᕐᓂᕐᒥᒃ ᓂᕆᐅᒍᓐᓇᕐᓂᕐᒥᒃ. ᑕᐃᒫᒃ ᑕᑯᔭᒃᓴᐅᕗᖅ, ᓴᓂᓕᕇᓕᖅᑎᑦᑎᕕᒃᓴᐅᓐᖏᑦᑐᖅ ᐊᔾᔨᒌᓐᖏᑦᑐᓂᒃ 
ᓈᓴᐃᖃᑦᑕᖅᑎᓪᓗᒋᑦ, ᑮᓇᐅᔭᖃᖅᑎᑕᐅᓂᖏᓐᓂᒡᓗ ᐊᒻᒪ ᐱᕚᓪᓕᕈᑕᐅᔪᓐᓇᕐᓂᖏᓐᓂᒃ ᐃᓄᐃᑦ ᐋᓐᓂᐊᑦᑕᐃᓕᒪᔪᓕᕆᓂᖏᓐᓂᒃ. 
ᑖᒃᑯᐊ ᑐᑭᓯᓇᑦᑎᐊᓐᖏᓐᓂᖏᑦ ᐊᑕᐅᓯᐅᓐᖏᑦᑐᒥᒃ ᐱᔾᔪᑎᖃᖅᐳᑦ. ᓯᕗᓪᓕᖅᐹᒥᒃ, ᑕᐃᒫᒃ ᐅᐊᑦᑎᐊᕈ ᐅᖃᖅᑲᐅᒐᑦᑕ, 
ᓄᐊᑦᑎᖃᑦᑕᕐᓂᖅ ᓈᓴᖅᑕᐅᓯᒪᔪᓂᒃ ᐃᓄᖕᓄᑦ ᐊᑐᖅᑕᐅᔪᓂᒃ ᐊᓛᔅᑲᒥ, ᐅᓚᓴᒥ ᐊᒻᒪ ᑲᓇᑕᒥ, ᐱᔭᕐᓂᓐᖏᒻᒪᑕ ᑲᑎᖅᓱᕋᓱᒋᐊᖏ 
ᐊᒻᒪ ᑕᐃᒪᐃᓐᓂᖓᓄᑦ ᐱᔭᕐᓂᓐᖏᒍᑎᒋᕚ ᖃᓄᖅ ᑕᒪᒃᑯᐊ ᐊᐅᓚᓂᖃᓪᓚᑦᑖᕋᓗᐊᕐᒪᖔᑕ ᐃᓄᐃᑦ 
ᐋᓐᓂᐊᑦᑕᐃᓕᒪᔪᓕᕆᓂᖏᓐᓂᒃ. ᐊᒻᒪ ᐊᐃᑉᐸᖓ ᐱᔾᔪᑎᖓ, ᓈᓴᖅᑕᐅᓯᒪᔪᑦ ᐊᔾᔨᒌᓐᖏᑦᑐᑦ ᓴᓂᓕᕇᓕᖅᑎᑕᒃᓴᐅᓲᖑᓐᖏᒻᒪᑕ 
ᖃᐅᔨᓴᕈᑎᖏᑦ ᐊᒻᒪ ᖃᖓ/ᖃᓄᖅ ᐊᑯᓂᐅᑎᒋᔪᖅ ᓄᐊᑦᑎᓇᓱᖕᓂᕐᒪᖔᑕ ᓈᓴᖅᑕᐅᓯᒪᔪᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ, ᑖᒃᑯᐊ ᐊᔾᔨᒌᓐᖏᓐᓂᖏᑦ ᑮᓇᐅᔭᖃᖅᑎᑦᑎᓂᖏᓐᓂᒃ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐃᓄᓕᒫᖏᓐᓄᑦ 
ᐊᒡᒍᕐᓗᒋᑦ ᐊᒻᒪ ᐃᓅᓂᐊᕐᓂᕐᒥᒃ ᓂᕆᐅᒍᓐᓇᕐᓂᕐᒥᒃ ᖃᐅᔨᓴᖅᑕᐅᒃᑲᓐᓂᕆᐊᖃᖅᐳᑦ ᖃᓄᐃᒻᒪᑦ ᑮᓇᐅᔭᑦ ᐊᔾᔨᒌᓕᖅᑎᓪᓗᒋᑦ 
ᐊᔾᔨᒌᓐᖏᑦᑐᓂᒃ ᓴᖅᑭᑎᑦᑎᓲᖑᖕᒪᖔᑕ. ᑕᒪᓐᓇ ᐅᒡᒋᐊᓇᓗᐊᖅᐳᖅ ᓄᓇᕗᑦ, ᑲᓇᑕᒥ ᑮᓇᐅᔭᖅᑐᕐᓂᖏᑦ ᐊᖏᓛᖑᑎᓪᓗᒋᑦ 
ᐃᓄᐃᑦ ᓄᓇᖏᓐᓂ ᑭᓯᐊᓂ ᐃᓅᓂᐊᕐᓂᕐᒥᒃ ᓂᕆᐅᒍᓐᓇᕐᓂᖏᑦ ᖃᑦᓰᓐᓇᐅᓂᖅᓴᐅᕗᑦ ᓱᓕ ᑲᓚᑦᖡᑦ ᓄᓈᓂ ᑕᐅᕙᓂ 
ᖃᑦᓰᓐᓇᐅᓛᓂᒃ (ᐅᓚᓴᑎᑐᖅᑲᐃ) ᑮᓴᐅᔭᖃᖅᑎᑦᑎᓲᖑᑎᓪᓗᒋᑦ ᐊᕐᕌᒍᑕᒫᖅ. ᐊᒥᓱᒐᓚᐅᕗᑦ ᑖᒃᑯᓂᖓ ᐊᐅᓚᑦᑎᔪᑦ 
ᐊᔾᔨᒌᓐᖏᓐᓂᖏᓐᓂᒃ ᐱᓗᐊᖅᑐᒥᒃ ᓇᒦᓐᓂᖏᑦ ᐃᓄᖏᑦ ᐊᒻᒪ ᐋᓐᓂᐊᕕᖏᑦ, ᐊᑭᑐᓂᖏᑦ ᐊᐅᓪᓚᖅᑎᑦᑎᓂᕐᒧᑦ 
ᐋᓐᓂᐊᕕᓕᐊᖅᑐᓂᒃ ᖃᓪᓗᓈᓄᑦ, ᓄᓇᓖᑦ ᐅᐸᒐᒃᓴᐅᑦᑎᐊᓐᖏᓐᓂᖏᑦ, ᐊᑐᑐᖃᐅᔭᓕᖅᑐᑦ ᑮᓇᐅᔭᓕᐅᕈᓐᓇᕐᓂᕐᒧᑦ ᐊᑐᕆᐊᓖᑦ, 
ᐊᒻᒪ ᐱᕕᒃᓴᖃᕈᓐᓇᕐᓂᖅ ᑮᓇᐅᔭᓂᒃ ᐱᕙᓪᓕᐊᑎᑦᑎᓇᓱᖕᓂᕐᒥᒃ, ᑖᒃᑯᐊᓕᒫᖅ ᐊᑦᑐᐃᓂᖃᖅᑐᐃᓐᓇᐅᕗᑦ ᐱᕚᓪᓕᕈᑕᐅᓂᖓᓄᑦ 
ᐋᓐᓂᐊᑦᑕᐃᓕᒪᔪᓕᕆᔾᔪᑏᑦ. 

ᐃᓕᐅᖅᑲᖅᓯᒪᔪᑦ 3: ᐋᓐᓂᐊᑦᑕᐃᓕᒪᒧᓕᕆᓂᖏᑕ ᐊᒻᒪ ᓴᖅᑭᑎᑦᑎᔪᓐᓴᕐᓂᖏᑕ ᓴᓂᓕᕇᓕᖅᑎᑕᐅᓂᖏᑦ 

ᓄᓇᖅᑲᑎᒌᕐᔪᐊᑦ ᐋᓐᓂᐊᑦᑕᐃᓕᒪᔪᓕᕆᓂᖏᑦ ᑮᓇᐅᔭᑦ ᐊᑐᖃᑦᑕᖅᑕᖏᑦ 
ᐃᓄᓕᒫᖏᓐᓄᑦ 
ᐊᒡᒍᖅᓯᓯᒪᓗᑎᒃ ᐊᕐᕌᒍᑕᒫᖅ 
(ᐊᒥᐊᓕᒐᐃᑦ ᑮᓇᐅᔭᖏᑦ 
ᐊᑐᕐᓗᒋᑦ) 

ᐃᓅᓂᐊᕐᓂᕐᒥᒃ 
ᓂᕆᐅᒍᓐᓇᕐᓂᖏᑦ  

ᑲᓚᑦᖡᑦ ᓄᓈᑦ ᑭᒃᑯᓕᒫᓄᑦ ᑐᕌᖓᔪᑦ 
ᐋᓐᓂᐊᑦᑕᐃᓕᒪᓕᕆᔾᔪᑎᖏᑦ 

$3,530 (2008) 68 ᐊᕐᕌᖑᑦ (2008/WHO) 

ᐊᓛᔅᑲ ᒐᕙᒪᖏᓐᓄᑦ ᐊᓪᓚᓄᑦ ᑐᕌᖓᔪᑦ 
ᐋᓐᓂᐊᑦᑕᐃᓕᒪᒧᓕᕆᓂᖅ 
ᐃᑲᔪᖅᑕᐅᓪᓗᓂ ᒐᕙᒪᒃᑯᓐᓄᑦ 
ᐊᓐᒪ ᓇᒻᒥᓂᓕᖕᓄᑦ 
ᓇᓪᓕᐅᒃᑯᒫᓂᒃ 

$6,450 (2004)* 
 
ᐊᒥᐊᓕᒐᓕᒫᒥ 
$4671 

69.4 ᐊᕐᕌᖑᑦ (ᐊᓛᔅᑲᒥᐅᑦ/2000 
ᐃᓄᖏᓐᓂᒃ ᓈᓴᐃᓂᖅ) 

ᑲᓇᑕ ᑭᒃᑯᓕᒫᓄᑦ ᑐᕌᖓᔪᑦ 
ᐋᓐᓂᐊᑦᑕᐃᓕᒪᓕᕆᔾᔪᑎᖏᑦ 
ᐃᑲᔪᖅᑕᐅᓪᓗᑎᒃ 
ᓇᒻᒥᓂᖁᑎᓕᖕᓄᑦ ᑭᓯᐊᓂ ᑖᒃᑯᐊ 

ᓄᓇᑦᓯᐊᖅ 
$8,923CAD (2005-2009) 
 
ᓄᓇᕗᑦ 

ᐃᓅᕕᐊᓗᐃᑦ: 70.3 ᐊᕐᕌᒍᑦ** 
 
 
ᓄᓇᕗᑦ: 68.2 ᐊᕐᕌᒍᑦ** 

                                                           
42 ᓈᓴᖅᑕᕕᓂᖏᑦ World Health Organization; ᓄᓇᓕᖕᓂ ᓈᓴᖅᑕᐅᓯᒪᔪᑦ ᕖᕗᐊᕆ 2011-ᒧᑦ 

ᖃᑦᓰᓐᓇᐅᕗᑦ $11,801CAD (2005-2009) 
 
ᑲᓇᑕᓕᒫᒥ 
$4,915CAD (2005-2009) 

 
 
 
ᐃᓄᐃᑦ ᓄᓇᓕᒫᖏᓐᓂ: 66.9 
ᐊᕐᕌᒍᑦ** 
 
ᑲᓇᑕᓕᒫᒥ: 79.5 ᐊᕐᕌᒍᑦ** 
 
 

ᐅᓚᓴ ᐋᓐᓂᐊᕕᓕᐊᕐᓂᖏᑦ 
ᐊᑭᖃᓐᖏᑦᑐᑦ 
ᓇᓪᓕᐅᒃᑯᒫᖁᑎᓕᖕᓄᑦ, OOP 
ᐊᒻᒪ ᓇᒻᒥᓂᖅ ᐊᑭᓕᖅᓱᐃᓂᒃᑯᑦ 

ᐅᓚᓴᓕᒫᒥ 
$866 (2008) 

ᐅᓚᓴᓕᒫᒥ: 61 ᐊᕐᕌᒍᑦ (2008) 
ᐃᓄᐃᑦ: 58.6 ᐊᕐᕌᒍᑦ (00-04) 

*ᑖᒃᑯᐊ ᓈᓴᖅᑕᐅᖃᑦᑕᖅᑐᑦ ᐊᓛᔅᑲᓕᒫᒧᑦ ᐊᒻᒪ ᐊᒡᒍᖅᓯᒪᖃᑦᑕᓐᖏᑦᑐᑦ ᐃᓄᓕᒫᓄᑦ ᑮᓇᐅᔭᑦ ᐊᑐᖅᑕᐅᕙᒃᑐᑦ HIS-ᒃᑯᓐᓄᑦ 
** ᐃᓅᓂᐊᕐᓂᕐᒥᒃ ᓂᕆᐅᒍᓐᓇᕐᓂᖅ ᐃᓄᖕᓄᑦ ᐊᒻᒪ ᐊᓯᖏᓐᓄᑦ ᑲᓇᑕᒥ ᐃᓄᐃᑦ ᓄᓇᓕᖕᓂ ᐃᓅᔪᒥᒃ, 2001; ITK Inuit Statistical Profile, 
2008; http://www.itk.ca/sites/default/files/InuitStatisticalProfile2008_0.pdf 
 

ᑖᒃᑯᐊ ᐃᓗᐃᑦᑑᓗᒋᑦ ᑕᑯᓐᓇᓐᖑᐊᕐᓗᒋᑦ, ᐊᔾᔨᒌᓐᖏᓐᓂᖃᕋᓗᐊᖅᑎᓪᓗᒋᑦ ᐊᑐᐃᓐᓇᐅᓂᖏᑦ, ᑭᒃᑯᓐᓄᑦ ᑐᕋᖓᓂᖏᑦ ᐊᒻᒪ 
ᑮᓇᐅᔭᓂᒃ ᐊᑐᖃᑦᑕᕐᓂᖏᑦ, ᑖᒃᑯᐊ ᐋᓐᓂᐊᑦᑕᐃᓕᒪᔪᓕᕆᓃᑦ ᐱᐅᓐᖏᓐᓂᖃᖅᑐᐃᓐᓇᐅᕗᑦ ᓈᓴᖅᑕᐅᕙᒃᑐᑦ ᖃᐅᔨᒪᔾᔪᑎᒋᓗᒋᑦ 
ᐱᕚᓪᓕᕈᑕᐅᓂᖏᑦ. ᑭᓯᐊᓂᓕ, ᐃᖅᑲᐅᒪᔭᕆᐊᖃᖅᐳᒍᑦ ᓴᓂᓕᕇᓕᖅᑎᑦᑎᓂᐊᕈᑦᑕ ᐅᕝᕙᓗ ᐃᓛᒃᑰᖓᓗᒋᑦ 
ᕿᒥᕐᕈᓇᖕᓂᐊᕈᑦᑎᒍᑦ ᐱᕚᓪᓕᕈᑕᐅᓂᖏᑦ ᑎᒥᒧᑦ ᐊᒻᒪ ᐃᓱᒪᒧᑦ ᐋᓐᓂᐊᓂᕐᒧᑦ ᓴᖅᑭᑐᐃᓐᓇᓲᖑᓐᖏᒻᒪᑕ ᑮᓇᐅᔭᖃᖅᑎᑦᑎᓂᕐᒥᑦ 
ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ. ᐊᐅᓚᓂᖃᑦᑎᐊᖅᑐᑦ ᐋᓐᓂᐊᑦᑕᐃᓕᒪᔪᓕᕆᔾᔪᑏᑦ ᐃᓄᖕᓄᑦ ᑐᕌᖓᔪᑦ ᐅᑭᐅᖅᑕᖅᑐᒥ ᐊᐅᓚᑕᐅᖕᒪᑕ 
ᓱᓇᑐᐃᓐᓇᕐᓄᑦ ᐱᖃᓯᐅᑎᓪᓗᒋᑦ ᓄᓇᖅᑲᑎᒌᖕᓂᖏᑕ ᒪᑭᒪᑦᑎᐊᕐᓂᖏᑦ ᐱᖅᑯᓯᑐᖃᒃᑯᑦ, ᖃᐅᔨᒪᓂᑐᖃᕐᒥᒃ ᐊᑐᕐᓂᒃᑯᑦ, 
ᐃᖅᑲᓇᐃᔮᒃᓴᖃᕐᓂᒃᑯᑦ ᐊᒻᒪ ᐃᓕᓐᓂᐊᖅᓯᒪᓂᒃᑯᑦ. ᓇᒦᓐᓂᖏᑦ ᓄᓇᖏᑕ ᐅᐸᒐᕐᓂᓐᖏᓐᓂᖏᑦ ᐊᒻᒪ ᐋᓐᓂᐊᕕᖕᓄᑦ ᐊᒻᒪ 
ᐃᓕᓐᓂᐊᕐᕕᖕᓄᑦ ᐅᖓᓯᖕᓂᖏᑦ ᐊᑦᑐᐃᓂᖃᕈᓐᓇᕆᕗᑦ ᐃᓄᐃᑦ ᐃᖢᐊᕐᓂᖏᓐᓂᒃ ᒪᑯᓄᖓᓗ ᐊᖏᕐᕋᖃᑦᑎᐊᕐᓂᖅ, ᐊᕙᑎᐅᑉ 
ᓴᓗᒪᓂᖓ, ᐃᒥᖃᑦᑎᐊᕐᓂᖅ, ᑭᓈᓗᖕᒥᒃ ᐱᓕᕆᓃᑦ ᐊᒻᒪ ᓯᓚᐅᑉ ᐊᓯᕈᖅᐸᓪᓕᐊᓂᖓᓄᑦ ᐊᐅᓚᑕᐅᓂᖅ. 

ᐊᑭᑐᓂᖓ ᐋᓐᓂᐊᑦᑕᐃᓕᒪᓕᕆᔾᔪᑏᑦ ᐅᑭᐅᖅᑕᖅᑐᒥ ᐱᕕᒡᔪᐊᖑᕗᖅ ᑭᓯᐊᓂ ᓴᖅᑭᑎᑦᑎᓂᖏᑦ ᐊᔾᔨᒋᕙᓐᖏᒻᒥᔭᖏᑦ ᑮᓇᐅᔭᑦ 
ᐊᑐᖅᑕᐅᔪᑦ, ᑭᓯᐊᓂᓕ ᑕᒪᓐᓇ ᐊᑭᑐᓂᖅ ᐊᑐᕐᓂᐅᓴᑐᐃᓐᓇᖅᐳᖅ ᐅᑭᐅᖅᑕᖅᑐᒥ ᐱᓕᕆᓗᓂ. ᐅᐸᒐᒃᓴᐅᑦᑎᐊᓐᖏᓐᓂᖏᑦᑕᐅᖅ 
ᓄᓇᓖᑦ ᐊᑐᐃᓐᓇᐅᔪᓐᓇᕐᓂᖏᓐᓂᒃ ᐊᑦᑐᐃᓂᖃᕆᕗᑦ ᐃᖢᐊᖅᓴᐃᔨᑦᑎᐊᕙᖕᓂᒃ ᐃᓕᓐᓂᐊᖅᓯᒪᑦᑎᐊᖅᑐᓂᒃ ᓄᓇᖃᕈᒪᒐᔭᖅᑐᓂᒃ 
ᐅᑭᐅᖅᑕᖅᑐᒥ. ᑕᐃᒫᒃ ᖃᐅᔨᒐᑦᑕ ᑲᓚᑦᖡᑦ ᓄᓈᓂ, ᐱᐅᓛᖑᔾᔪᑎᒋᔭᖓ ᐋᓐᓂᐊᑦᑕᐃᓕᒪᔾᔪᑎᓕᕆᓂᖏᓐᓂᒃ ᑲᓚᑦᖡᑦ ᓄᓈᓂ 
ᑖᒃᑯᐊ ᐋᓐᓂᐊᕕᖕᒥ ᐃᖅᑲᓇᐃᔭᖅᑏᑦ ᓄᓇᖅᑲᑎᒋᔭᐅᓲᖑᖕᒪᑕ ᓄᓇᓕᖕᓂ ᐃᖅᑲᓇᐃᔭᕐᕕᒋᔭᖏᓐᓂᒃ ᐊᒻᒪ 
ᑐᑭᓯᐅᒪᑦᑎᐊᕐᓂᖅᓴᐅᖕᒪᑕ ᑲᒪᒋᔭᕆᐊᖃᖅᑕᖏᓐᓂᒃ. 

ᐋᓐᓂᐊᑦᑕᐃᓕᒪᔪᓕᕆᓂᖅ ᓈᓴᐃᓂᑐᐃᓐᓇᐅᓐᖏᒻᒪᑦ, ᑲᓇᑕᒥ ᐊᑐᖅᑕᐅᔪᑦ, ᐱᑕᖃᑦᑎᐊᓐᖏᒻᒪᑕ ᓈᓴᖅᑕᐅᓯᒪᔪᓂᒃ ᐃᓄᐃᑦ 
ᒥᒃᓵᓅᖓᔪᓂᒃ, ᑕᒪᓐᓇ ᐊᑦᑐᐃᓂᖃᕐᓗᓂᓗ ᒫᓐᓇ ᐊᒻᒪ ᓯᕗᓂᒃᓴᒥ ᐋᓐᓂᐊᑦᑕᐃᓕᒪᔪᓕᕆᓂᕐᒥᒃ ᓯᕗᓪᓕᐅᑎᑕᐅᓂᐊᖅᑐᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐊᒻᒪ ᓈᓴᖅᑕᐅᑦᑎᐊᖅᓯᒪᓐᖏᓐᓄᑦ ᐃᓕᐅᖅᑲᐃᑦᑎᐊᕐᕕᒃᓴᐅᓐᖏᓚᖅ ᓇᓚᐅᑦᑖᕈᑎᒃᓴᓂᒃ. 

 

ᐃᓕᐅᖅᑲᖅᓯᒪᔪᑦ 5: ᓴᓂᓕᕇᓕᖅᑎᑦᑎᓂᖅ ᑮᓇᐅᔭᖃᖅᑎᑕᐅᓂᖏᓐᓂᒃ ᐃᓄᓕᒫᖏᓐᓄᑦ ᐊᒡᒍᖅᓯᒪᓗᒋᑦ 

ᓴᓂᓕᕇᓕᖅᑎᑦᑎᓂᖅ ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᖃᖅᑎᑦᑎᓂᖏᓐᓂᒃ ᐃᓄᖕᓄᑦ ᑐᕌᖓᔪᓂᒃ 
ᑖᒃᑯᓇᓂ ᑎᓴᒪᓂ ᓄᓇᖅᑲᑎᒌᕐᔪᐊᓂ ᐱᕙᕐᓂᖅᑑᓐᖏᓚᖅ ᓈᓴᖅᑕᐅᓯᒪᓂᖏᑦ ᐊᔾᔨᒌᓐᖏᓐᓂᖏᓐᓄᑦ. ᑭᓯᐊᓂ 
ᐅᑯᐊ ᐊᑖᓃᑦᑐᑦ ᓇᓗᓇᐃᒃᑯᑕᐅᔪᓐᓇᖅᐳᑦ ᐊᔾᔨᒌᓐᖏᓐᓂᖏᓐᓂᒃ ᐱᓗᐊᖅᑐᒥᒃ ᐊᑭᑐᓂᖏᓐᓂᒃ ᐅᑭᐅᖅᑕᖅᑐᒥ 
ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᐊᑐᐃᓐᓇᐅᑎᑦᑎᓂᕐᒧᓪᓗ ᓴᓂᓕᕇᓕᖅᑎᓪᓗᒋᑦ ᓄᓇᖅᑲᑎᖏᓐᓄᑦ ᐊᓯᖏᓐᓄᑦ 
ᐊᒻᒪ ᑲᓚᑦᖡᑦ ᓄᓈᓂ, ᓴᓂᓕᕇᓕᖅᑎᑦᑎᓂᖅ ᑎᐊᓐᒫᒃᒧᑦ. 

ᑲᓚᑦᖡᑦ ᓄᓈᑦ: ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 2008-ᒥ ᐊᒥᓲᓂᖃᓚᐅᖅᐳᑦ 
1,066mDKK (ᐅᕝᕙᓗ US$197m). ᐊᒡᒍᖅᑐᕐᓗᒋᑦ ᐃᓄᓕᒫᖏᓐᓄᑦ, ᑲᓚᑦᖡᑦ ᓄᓈᑦ ᖃᑦᓰᓐᓴᐅᓛᖑᓚᐅᖅᐳᑦ 
ᑕᕆᐅᑉ ᐊᑭᐊᓂ ᓄᓇᖅᑲᑎᒌᕐᔪᐊᕐᓂᒃ ᐊᑐᕐᓗᑎᒃ 18,880DKK ᐅᕝᕙᓗ US$5,391 ᐃᓄᓕᒫᖏᓐᓄᑦ 
ᐊᒡᒍᖅᑐᕐᓗᒋᑦ. 

http://www.itk.ca/sites/default/files/InuitStatisticalProfile2008_0.pdf

ᐊᓛᔅᑲ: ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 2004-ᒥ ᐊᒥᓲᓛᖑᓚᐅᖅᐳᑦ ᐊᒥᐊᓕᒐᐃᑦ 
ᓄᓇᖓᓂ US$6,450-ᖑᓪᓗᓂ ᓴᓂᐊᓂ ᐊᒥᐊᓕᒐᐃᑦ ᓄᓇᖓᓂ US$5,283-ᖑᓪᓗᓂ 

ᑲᓇᑕ: ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ ᐃᓄᓕᒫᓄᑦ ᐊᒡᒍᖅᑐᕐᓗᒋᑦ $4,889-
ᖑᓚᐅᖅᐳᑦ 2007-ᒥ ᐊᒻᒪ ᓇᓚᐅᑦᑖᖅᑕᐅᓚᐅᖅᐳᑦ $5,211 ᐊᒻᒪ $5,452 2008-ᒥ ᐊᒻᒪ 2009-ᒥ. 2009-
ᒥ, ᐅᑭᐅᖅᑕᖅᑐᒥ ᒐᕙᒪᐅᔪᓄᑦ, ᑮᓇᐅᔭᑦ ᐊᑐᖅᑕᐅᓚᐅᖅᑐᑦ ᓄᓇᖅᑲᑎᒌᖏᑕ ᑮᓇᐅᔾᔭᒃᓴᓂᖏᓐᓄᑦ 25.8%-
ᖑᓚᐅᖅᐳᖅ ᓄᓇᕗᒻᒧᑦ, 13.8%-ᖑᓪᓗᓂ ᔫᑳᓐᒥ ᐊᒻᒪ 8.3%-ᖑᓪᓗᓂ ᓄᓇᑦᓯᐊᒥ. 

ᐅᓚᓴ: ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ ᐃᓄᓕᒫᓄᑦ ᐊᒡᒍᖅᑐᕐᓗᒋᑦ 2008-ᒥ 
US$866-ᖑᓚᐅᖅᐳᑦ ᐅᕝᕙᓗ 5.2% ᑮᓇᐅᔾᔭᒃᓵᖏᓐᓂᑦ. ᓇᒻᒥᓂᖅ ᐊᐅᓚᓐᓂᖃᖅᑐᑦ (Okrugs), ᓲᕐᓗ 
ᓱᑯᑦᑲᐃᑦ, ᐊᑐᖅᑐᕕᓂᐅᓂᕋᖅᓯᒪᓚᐅᖅᑐᑦ 8-ᖏᖅᓱᕐᓗᐊᓗᒋᑦ ᐃᓚᓴᓕᒫᒥ ᐊᑐᖅᑕᑕᐅᔪᓂᒃ ᐃᓄᓕᒫᖏᓐᓄᑦ 
ᐊᒡᒍᖅᑐᕐᓗᒋᑦ. 

 

 

ᓄᖅᑲᕈᑎᑦ ᐅᖃᐅᓰᑦ: 

ᑖᒃᑯᐊ ᐋᓐᓂᐊᑦᑕᐃᓕᒪᔪᓕᕆᔾᔪᑎᖏᑦ ᐊᔾᔨᒌᓐᖏᒃᑲᓗᐊᖅᑎᓪᓗᒋᑦ ᓄᓇᖅᑲᑎᒌᕐᔪᐊᖏᑕ ᐊᐅᓚᔾᔪᑎᖏᑦ ᐊᒻᒪ 
ᑮᓇᐅᔭᓕᕆᔾᔪᑎᖏᑦ ᒪᓕᒡᓗᒋᑦ, ᑖᒃᑯᐊ ᐊᑐᐃᓐᓴᐅᑎᑕᐅᕙᒃᑐᑦ ᓱᓕ ᐱᕚᓪᓕᕈᑕᐅᓗᐊᓐᖏᓚᑦ ᐃᓄᖕᓄᑦ ᐱᔭᐅᔭᕆᐊᖃᖅᑐᓂᒃ. 
ᐃᓄᓕᒫᑦ ᑖᒃᑯᓇᓂ ᓄᓇᖅᑲᑎᒌᕐᔪᐊᓂ ᐃᑲᔪᖅᑕᐅᓯᒪᓐᖏᓐᓂᖅᓴᐅᕗᑦ ᓄᓇᖅᑲᑎᖏᓐᓂᒃ ᖃᓪᓗᓈᓂᒃ. 
ᐋᓐᓂᐊᑦᑕᐃᓕᒪᔪᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᔪᑦ, ᐅᓚᓴᐅᑉ ᐊᓯᖏᑦ, ᐊᒥᓲᕙᒃᐳᑦ ᓄᓇᖅᑲᑎᒌᕐᔪᐊᖏ ᑕᑯᓐᓇᕐᓗᒋᑦ ᑭᓯᐊᓂ 
ᐱᐅᓯᕚᓪᓕᕈᑕᐅᓂᖏᓐᓄᑦ ᑕᒪᒃᑯᐊ ᐊᑕᓂᖃᓐᖏᓚᑦ. ᑕᑯᓐᓇᕐᓗᒍ ᐃᓗᐃᑦᑑᓗᒍ, ᑭᐊᓯᓂ, ᑐᑭᖃᑦᑎᐊᖅᑐᓂᒃ 
ᐆᒃᑐᕐᕕᒃᓴᐅᓗᐊᓐᖏᓚᖅ ᐊᔾᔨᒌᓐᖏᑦᑐᓂᒃ ᐊᐅᓚᑕᐅᓂᖏᓐᓄᑦ ᐊᒻᒪ ᐃᓄᐃᑦ ᓈᓴᖅᑕᐅᑎᖏᑦ ᐱᑕᖃᓗᐊᓐᖏᒻᒪᕆᒃᐳᑦ. 


